
ታስዓይት ሰነት ዕልብ 23 ገጽ 

ዐውል 2.00 ነቅፈታስዓይት ሰነት ዕልብ 23       አርቡዕ   15 ጁን  2016

ሸሬሕ ሱሕፊ
“ትንፋስ ለከልእ ናይ ሸዐብ አቶብየ ነዐር መዓረደት” አብርአቱ ለፈግረ 

ጅግሉብ ወፋስድ ምን ናይ ዜምተት መሻክል እቅትሳድ ምኑ እንዴ ትሸነክከ፡ 
ናይ ሸዐብ ኤረትርየ ዳምቅ ዐውቴታት ወሄራሩ እብ መትሐሳር ለለአትካፍእ 
ሐዋን ደዓያቱ እግል ለአዝህር ለትሰተተ ተማሲል ‘ሰከይ ወያኔ ገጽ ቀደም’ 
ሰንበት ዐባይ አቀለዐ። ንዛም ወያኔ ዮም 12 ዩንዩ 2016፡ ሀደፉ ለኢትደለ ህጁም 
እት ጀብሀት ጸሮነ ክም ከስተ ለልዘከርቱ። መዕነቱ ወመበገሱ እብ ተፋሲል እግል 
ልትወደሕ፡ ሸርሕ ሑከመት ኤረትርየ እግል ልተላሌ ቱ።

ውዛረት እዕላም

እብ ሰደይት ሸዐብ ወሕኩመት 
እት አቅሊም ዐንሰበ ሙዲርየት 
ከርከበት ለትበነ ከዛን፡ እብ ከማሉ 
እንዴ ተ’መ እግል ሽቁል ዱሉይ 
ክምሰል ህለ፡ መመቅረሓይ ሽቁል 
ሀይአት ዘርእ ወንዋይ ኤረትርየ 
አሰይድ ክብረኣብ አብርሃም ሸርሐ።

አሰይድ ክብረኣብ፡ እግል ኤሪነ 
እተ ሀበየ ሐብሬ፡ እሊ እተይ ሐርስ 
እግል አበርከቶት ለአመመ ከዛን፡ 
ወራታት ብናሁ እንዴ ተ’መ፡ ንዛም 
ጣቀት፡ ኽጡጥ ሐርስ፡ ናይ ተውዜዕ 
ወሕጌ ምን ለብዕ እንዴ ትወጀደ እቱ፡ 
10 አልፍ ሄክታር እግል ለዐምር 
ዱሉይ ክምሰል ህለ ወደሐ።

ለመሽሮዕ እብ ዓመት 16 
ሜጋዋት ለልትረከብ ምኑ ሐዳይስ 

ከዛን ከርከበት ተምም 
ወእግል ክድመት ልዳሌ

ጄኔሬተራት ትኩል እሉ ሰበት ህለ፡ 
ደማነት ጣቀት እክድት ክምሰል ህሌት 
እት ሸርሕ ህዬ፡ እት ሙስተቅበል 
እግለ ልትዐመር አራዲ እት 50 
አልፍ ሄክታር እግል ወቀሎቱ ስታት 
ክምሰል ህለ አፍሀመ።

እምበል እሊ፡ ለድዋራት እግል 
ተዋብ ንዋይ ዉጡይ ቴለል ጀው 
ወቀትረ ሰበት ቡ፡ ዝያድ ሐቴ ኪሎ 
ምትር ለሪሙ ዘበናይ መርከዝ ንዋይ 
ልዳሌ ክምስለ ህለ ለሸርሐ አሰይድ 
ክብረኣብ፡ እት ድዋራት ናይለ ከዛን 
መስነዕ ሹከር እግል ልትበኔ እብ 
አሳስለ ፈግረ በርናምጅ፡ እትሊ ወክድ 
እሊ እግል ጀርቤ ቃንጪ ሹከር ዝሩእ 
ክምስለ ህለ ወደሐ።

ወዚር ሕኩማት አቃሊም አሰይድ 

ወልደንኪኤል አብርሀ፡ ሙደራእ 
ምዴርያት እቦም እንዴ ትተለ፡ ዲብ 
አቅሊም ዐንሰበ- ምዴርየት ከረከትበት፡ 
ልሰርገል ለሀለ በርናምጃት ዐማር 
ሐርስ ወእግል ስካን ሐዳይስ ገብእ 
ለሀለ መዳሊት  እግል ልርኤ ጀውለት 
ወደ።

እሊ ክእነ ዲብ እንቱ ዲብት ዮም 
9 ወ10 ዩንዮ እብ ወዚር ሑማት 
አቃሊም አሰይድ ወልደንኪኤል 
አብረሀ፡ እብ ሙደረእ ምድርያት 
እንዴ ተ’ለ ዲብ ምዴርየ ከርከበት 
ልሰርገል ለህለ በራምጅ ዐማር ሐርስ 
እግል ተየኖት ወኣግል ስካን ሐዲስ 
ለገብእ መዳሊት እግል ግንሐት 
ጀውለት ጋብአት ክምሰል ዐለት 
ለለልዘከርቱ።

አንፋር መጅልስ አቅሊም ምግብ፡ 
እት ዮም 12 ዩንዩ ዲብ አቅሊም 
ቅብለት በሐር ቀየሕ- ሙዲርየት 
ግንደዕ ልትሰርገል ለህለ በራምጅ 
ዐማር ረአው።

ምግብ፡ አንፋር ምጅልስ ዲብ ምዴርየት ግንደዕ ጋዘለው
ህቶም እት ድዋራት ገሕቴላይ 

ልትሸቄ ለህለ ኸዛን እተ በጽሐው 
እቱ ወክድ፡ ሀደፉ ወሄራሩ እበ ኸስስ 
ተውዴሕ ተሀየበዮም።

ለመትዛይረት እተ ሀበዉ ረአይ፡ 

ለእግሉ ረአው ካድም ደማነት ነብረ 
እግል አከዶት እት ክል፡ ድዋራት 
ዐድነ ልትርኤ ለህለ በራምጅ ዐማር 
ለቡቱ ዶር እብ ቀለ-ቀሎ ክምሰል 
ኢልትርኤ ሸርሐው።

እብ ሰበብ እብር ወምን አድብር 
ለልትካሬ ወሓይዝ እንዴ ከርበ 
እት ሐረከት መካይን መሻክል 
ሰብብ ለጸንሐ ከጥ ደቀምሐሬ-
ነፋሲት እብ ኣላት ለተላ አሳስያይ 
አትሳናይ ገብእ እሉ ክም ህለ 
ወኪል ኤሪነ ሐበረ።

እሊ እተ ሐልፈ ወርሕ ማርስ 
ለአንበተ ካድም ለአትመቃርሕ 
ለህለ ኢንጂነር ፊልሞን ዘካርያስ፡ 
ለምን ሰሳሕ አስክ ነፋሲት ለህለ 
ከጥ አትሳናይ ታምም ገብእ እሉ 
ክምሰል ህለ እንዴ አፍሀመ፡ እት 
ወቅት ቅሩብ እግል ልትመም ህዬ 
ጅህድ ትሩድ ልትሰርገል ክምስለ 
ህለ ወደሐ።

እት መታበዐት ኣላት ከድም 
ለህለ አሰይድ ሐጎስ በርሄ ህዬ፡ 
እተ ሽቁል ለትፈናተ ክድመት 
ለለሀይብ 9 ኣላት ክምሰል ህለ እት 

ሸርሕ፡ ለእብ ኣላት ለልትሰርገል 
ካድም እት ደረጀት ተሚም ባጽሕ 
ክምስለ ህለ እንዴ አሸረ፡ ታርፈት 
ለህሌት ወራት እብ ነሐር አዳም 
ለትትሰርገል ክም ተ ሐበረ።

እተ ሽቁል ፍሩራም ለህለው 
ስካን ለዐይቴን እግል ኤሪነ እተ 
ሀበወ ሐብሬ፡ ለከጥ ምን ወአስክ 
እተ ወድዉ ወራታት መታክል 
ሰብብ እቶም ክምሰል ዐለ እት 
እት ሸርሖ፡ እለ ንስእት ለህሌት 
ምስዳር ሕሉል አሳሲ ለተአመጽ 
ሰበት ተ፡ እግል ሰርገለ በራምጅ 
እብ መትሰባል ክምሰል ከድሞ 
ሸርሐው።

መስኡል እዳረት ደዋይሕ 
ለዐይቴን አሰይድ መሕሙድ 
ዐብደላ እብ ተረቱ፡ እት ወራታት 
አትሳናይ ናይለ ኸጥ እት ክል 
አምዕል ዝያድ 300 ነሐር አዳም 
ሻርክ ክምሰል ህለ ወደሐ።

ገበይ ደቀምሐሬ 
ነፋሲት ትሰኔ ህሌት 

 ዲብ ምዴርየት አስማጥ- 

ዲብ አካናት ግምጩይ እዳረት 

ደዋይሕ ሕሩም ለህለየ ደገጊት፡ 

ዲብ አካን ምግባይት ሕሩም 

ወምዕር እግል ልትከምከመ 

ለፈግረ በርናምጅ ስካን እብ 

ፈርሐት ትከበተው።

መስኡለ እዳረት ደዋይሕ 

አሰይድ መሐመድ አቡበከር 

ዲበ ሀበየ ሐብሬ፡ ለኢትከምከመ 

ሸዐብ ለልትሐዜ ከደማት 

እግል ልርከብ ወመናበረቱ 

እግል ልጠውር ሰበት ኢቀድር፡ 

ዲበ ትወጤት አካን እግል 

ልትከምከሞ ወሕኩመት 

ለአትበገሰቱ በርናምጃት ዐማር 

እግል ልትዐወት ዱልያም ክም 

ህለው ሸርሐ።

ስካን ናይለ ዲብ ከጥ 

ከርከበት-ዘረ ለህሌት እዳረት 

ደዋይሕ እብ ጀሀቶም፡ አሳስ 

ዐቦት ተዐሊም ሰበት ቱ፡ 

ለህሌት እግሎም መድረሰት 

መአንብታይት ደረጀት 

ዲብ መብነ ጥዉር እግል 

ትትዐዴ፡ መአሰሳት ከደማት 

እጅትማዕየትመ ምስል 

ብዝሔሆም ለገይስ እግል 

ልግባእ ትፋነው።

ሕሩም፡ ሸዐብ መትካሙ 
ለአይድ



አርቡዕ 15 ጁን 2016
 2ታስዓይት ሰነት ዕልብ 23 ገጽ 

ክል አርቡዕ ለትጠ’በዕ ጀሪደት

መዳልያይ። 
መሐመድ እድሪስ መሐመድ

 ናይብ መዳልያይ። 
ኣድም ሳልሕ (አቡሐሪሽ)

ለይ-ኣውት። 
ፋጥና ኣደም ወዘህረ ዐሊ
ተለፎን። 121797 

ፋክስ። 127749። ዕ.ሰ.ቡ። 247
ተውዝዕ ጀሪደት።
ተለፎን። 200454
አትአመሮት። 

ተለፎን። 125013። ዕ.ሰ.ቡ። 1284

E-Mail: tigreit@zena.gov.er

በሊስ ሕኩመት ኤረትርየ ዲብ ተቅሪር 
“መርማሪት መፈወድየት”

እብ ሰለስ ነፈር ለትከወነ 

“መርማሪት መፈወድየት” 

ለትሰመ ሐሽም ዮምመ እሊቱ፡ 

እግል ብዕደት አፍሪቃይት 

ደውለት - ኤረትርየ ዲብ 

እንድያይት ቤት ፍርድ ጀራይም 

እግል ልንሰአ ተዕቢኣት ወዴ 

ህለ።

“መርማሪት መፈወድየት” 

“ኤረትርየ ምን ሰነት 1991 

እንዴ አምበተት ጀራይም ድድ 

እንሳንየት ወዴ ክም ጸንሐት 

ለተትአምን፡ አርድየት ብዬ” 

ትብል ህሌት። ምናተ እሊ አሳስ 

ለአለቡ ስታተ ደጉፍ አድ’ለት  

ወቃኑን ላቡ ኢኮን። 

ተቅሪር “መርማሪት 

መፈወድየት” እግለ ዲብ 

መምርሒታት መጅልስ ቅራን 

ለህለ መባድእ ኢገዘ፡ የአትራዛቅ 

ወዐዳለት፡ ክሉክሉ ለለሀምሽ ቱ። 

አሳሲ መቃዪስ  ምህነትመ ትነቅስ 

ምኑ።

ለመፈወድየት ተቅሪረ 

እግል ተአዳሌ ለተሌቶ አግቡይ 

ሽቅል፡ ሽንኩይ ወበዐል መንካሰ 

ምን ገብአ እግለ ፍገሪቱ ፋሽል 

ወድዩ።

አወላይ፦  “መርማሪት 

መፈወድየት” ጋ’መት ተ። 

እግል ዎሮ እትጀህ ናይለ ቅሰስ 

ሌጠ እግል ትስመዕ ለዳሌት 

እትገብእ፡ ምስለ በዲረ ለሰተቱ 

ካቲመ ለለአተፍቆ አንፋር ሌጠ 

አትሃጌት። ሸካዊሀ ዲብ ሸሃደት 

ናይ 500 ክትል ለጠልበው 

ላጅኢን ለተአሰሰ ዲብ ገብእ፡ 

እግል ሸሃደት ናይለ እት ዕስረ 

ድወል ካርጅ ለነብሮ 42አልፍ 

ኤረትርዪን ላኪን አምሸሸት ምኑ። 

ዲብ ጅኔቨ እብ ኖሶም እንዴ 

ቀርበው ሸሃደቶም እግል ለሀቦ 

ለጠልበው 856 ኤረትርዪንመ 

ለመፈወድየት እግል ትስመዖም 

ገለድ ባይአት ምንመ ዐለት፡ 

ኢወዴተ።

ካልኣይ፦ ሐቂቀት ናይለ 

ትቀደመ ዲበ ሐብሬ እግል 

ተአክድ ለ’ተሌተ ገበይ ክሉ 

ረአሱ ብቅዕት ሰበት ኢገብአት፡ 

ድድ ኤረትርየ ዐባዪ ናይ ሐሰት 

ሸካዊ እግል ተአቅርብ ደረከየ። 

ሐቴ መሰል እግል ንዝከር 

“መርማሪት መፈወድየት” ዲብ 

ተቃሪረ “ኤረትርዪን ዲብ ርዕብ 

ለነብሮ ረአዮም እግል ልሽረሖ 

ለፈረሆ” ምንመ ትቤ፡ ዲብ 

ኤረትርየ ለበዝሐው ሰሓፍዪን 

እብ ካሜራታቶም ዲብ ሰጅሎ፡ 

ምስለ ገብአ አዳም ሕር እንዴ 

ገብአው፡ እግል ለትሃጉ ክም 

ቀድረው ሐበረው። ሰበት እሊ 

ለመፈወድየት ትቀድሙ ለህሌት 

ሸካዊ ሳብት ደሊል ለቡ ኢኮን። 

ሳልሳይ፦ “መርማሪት 

መፈወድየት”ዲብ ኤረትርየ 

ሕቁቅ እንሳንየት እግል 

አደቀቦት ወብዕዳም ለትሰጀለው 

ተጠውራት እብ ዕባባሁ ምን 

ነክረቱ፡ ሜዛነ ጋምም ወድዩ። 

አወል ወሰልፍ ክሉ ለመፈወድየት 

እግል ደረጀት መሕበራይ፡ 

እቅትሳድያይ ወናይ ዓዳት ሕቁቅ 

ዲብ ኤረትርየ እብ ተማሙ እንዴ 

ደከቱ ሐልፈት። እሊ ህዬ እግለ 

ክሉ ሕቁቅ እብ ሰወ ለልርኤ 

አዋጅ ሕቁቅ ወድ አዳም ናይ 

ምጅልስ ቅራን ለጀ’ፌ ሰበት 

ገብአ፡ እትጀህ ለጸብጠ፡ ገዘ ለወዴ 

ወጋምም ወድዩ። ለመፈወድየት 

እሊ ክፋል ዐቢ ናይ ሕቁቅ ወድ-

አዳም እንዴ ጀፌት  ለሐልፈት 

እቡ ምስምሰ፡ ኤረትርየ ዲብ እሊ 

መጃል እሊ ዐውቴታት ዐባዪ 

ሰበት ረክበት፡ ወምስለ እግል 

ትመናክላቱ ተሐዜ ለህሌት 

ሕብር ለኢናስብ ምን ገብኣቱ።

“መርማሪት መፈወድየት” 

እሊ ለተሌ ዐባዪ ዐውቴታት 

ኤረትርየ ዲብ መደኒያይ 

ወስያስያይ ሕቁቅ ናክረት 

ህሌት።

• ሕቁቅ ምዋጥኒን እብ 

ዓመት፡ ሕቁቅ አንሳት፡ አጀኒት፡ 

ምስኩናም ህዬ እብ ፍንቱይ፡ 

እግል ተትሓይስ እብ መትሰባል 

ትሸቄ ዲቡ ለህሌት ወንሱእ ለህለ 

ምስዳራት ዐባዪ 

• ምን መሓክም ደገጊት 

እንዴ አምበተከ ለልተላሌ 

መቅድረት መአሰሰት እግል 

ትዳብር ንዛም ዐድል እግል 

ልደቀብ ለሰዴ ቀዋኒን እንዴ 

አወጀት ትወድዩ ለህሌት 

ጅህድ፡

• ሽባን እግል ልደቀቦ 

አብካት እግል ትፍተሕ ንየቶም 

ወጥሙሓቶም እግል ተአትምም 

ትወድዩ ለህሌት ትሉሉይ ጸገም፡

• ወራት ምስወደት 

ደስቱር ለተአዳሌ ወለትሳድቅ 

ጀሀት የመሞተ

• ምስል “ዓም ናይ እሊ 

ወቅት እሊ አትሳፋይ (UPR)” 

ለትበሀለት መአሰሰት እብ 

መትዓማል 92 ፊናታት ናይለ 

መአሰሰት መትከባት፡ ወእት 

ዐመል ክም ልሸቄ እቡ ውድየት፡

• ሕቁቅ ወድ አዳም እት 

ኤረትርየ እግል ልተረድ ምስል 

ምጅልስ ቅራን ወመክተብ 

ለዓሊት መፈወድየት ሕቁቅ ወድ 

አዳም ገብእ ለህለ መትዓዋን

ራብዓይ፦ “መርማሪት 

መፈወድየት” ዲብ ኤረትርየ 

ጾር ጋብእ ለህለ ሐቃይቅ አሳሲ 

ለጀፌት ተ። ኤረትርየ እብ 

ፍዕል ዲብ ሐርብ ምስል አቶብየ 

ጽምድት ለህሌት ደውለት ተ። 

ጋብእ ለህለ ምን ቃኑን በ’ረ 

ላቱ እልሓቅ ዛህር ኪደት ሕቁቅ 

ወድ አዳም፡ ትሉሊት ጻብኢት 

ዐስከርየት፡ መኔዕ እግል ክሎም 

ኤረትርዪን ክምሰል ጤልበት 

ክትል ለለርኤ ካጢ ስያሳት እበ 

መፈውየት ትጀፈ።

ሓምሳይ፦ ለመፈወድየት 

እብ ትሉሉይ እግል ሰልጠተ 

ለከይድ መዋዲት ወዴት። ድወል 

ወተናዚም ምስል ኤረትርየ ሕቁቅ 

ወድ አዳም ዲብለ ለአደቅብ 

መጃላት እግል ኢለአውቅየ 

ተዕቢኣት ወዴት። “ሓለት ሕቁቅ 

ወድ አዳም ዲብ ኤረትርየ እግል 

እድንያይ ሰላም ወመስኩበት 

ፈርሀት ቱ” ብሂለ ህዬ ምንኬ’ነ 

መስኡልየተ ወበቃዐታ ቱ። 

አሳስያት ሕርየት ምህነት 

ወኢኣጃፈሮት ለናቅሰት ምኑ 

እንዴ ገብአ፡ እብ ዐቢሁ ጠቢዐት 

ስያሰት ክምቡመ ለፈዴሕ ቱ።

ሳድሳይ ወሰኒ ምህም 

“መርማሪት መፈወድየት” ድድ 

ኤረትርየ ለቀደመቱ ሸከ፡ ቃኑናይ 

ሐቅ ናይ መዳፍዐት ነፍስ 

ለይሐሸማቱ። ቅያስ ለአለቡ ሸከ 

ምንመ ልትቀደም ለመፈወድየት 

“ጀራይም”  ክም ጀረ “ትሉሉይ፡ 

ዋሴዕ ወንዙም” ክምሰልቱ 

እግል ተአክድ ኢቀድረት። 

ናይ መትነዛም ጠቢዐት ክም 

ቡ እግል ተርኤ ኢቀዲረ ህዬ፡ 

ሸከ ሸንገለቤሽ “ጀራይም ድድ 

እንሳንየት”ስያስያይ ሸከ ምን 

ግብአቱ ለለሐልፍ ኢኮን።

    

    ዲብ ገጽ 6 ልተላሌ------

ውዛረት ዓፍየት ምስል ሰብ 
ሽርከተ እንዴ ትዓወነት፡ ህዳይ ሰነት 
አዳም ለኢበጽሐየ እግል ሸነኮት 
ለሀደፉ ዋዐለ ዲብ ዮም 11 ዩንዪ ዲብ 
አስመረ ሰርገለት።

ዲበ ዋዕለ፡ ውቁላም ሰብሰልጠት 
ሕኩመት ወጀብሀት፡ ዲብ 
መፈወድየት እትሓድ አፍሪቀ 
መፈወድ ቅደይ እጅትማዕየት 
ዶክተር ሙስጠፋ ሰዲቅ፡ ዲብ 
ኤረትርየ ለመርከዞም ዲፕሎማስዪን፡ 

ሜርሐት ደያናት ወዐዙመት 
ለገብአት እግሎም ጋሸ ሓድራም 
ዐለው።

ወዚረት ዓፍየት አሚነ ኑርሕሴን 
ዲበ አስምዐተ ከሊመት፡ ህዳይ ሰነት 
አዳም ለኢበጽሐየ ዲብ ኤረትርየ 
ምኖዕ ክም ቱ፡ ዲብ ሜሳቅ ጀብሀት 
ሸዐብየት እንዴ ትከተበ እብ ቃኑን 
እንዴ ትተለ እብ ፍዕል ልትሸቄ እቡ 
ለሀለ ጋር ክምቱ  ሸርሐት።

ርኢሰት ማሕበር ወጠን አዋልድ 
አንሳት ኤረትርየ አሰይደ ተኽአ 
ተስፋሚካኤል ህዬ፡  ‘’ሕርየት አንሳት 
አሳስ ሐዳረት ሙጅተማዕ ተን’’ እንዴ 
ትቤ፡ አንሳት እብ ሰበብ ህዳይ ሰነት 
አዳም ለኢበጽሐየ አረይ ናይ ዓፍየት 

ምን ህዳይ ስነት አዳም 
ለኢበጽሐየ አዋልድ 
ለዳፌዕ ወዕለ ገብአ 

ወዐቅል መሻክል እግል ኢሊግብአ፡ 
ክል መዋጥን እብ ፈዛዐት እግል 
ልታብዕ ክም ወጅብ አፍሀመት።

ዲብ መፈወድየት እትሓድ 
አፍሪቀ መፈወድ ቅደይ እጅትማዕየት 
ዶክተር ሙስጠፈ ሰዲቅ፡ እብ ጀሀቱ፡ 
ስትራተጅያይ ሀደፍ እለ ሐምለት፡ 
እግል ሸነኮት ህዳይ ሰነት አዳም 
ለኢበጽሐየ ለትገብእ ሐረከት 
አሽፈጎት ወእግለ ሰርገለ ንዳል ለሰዴ 
ዐገል አተረዶት ወአትናያት ክም ቱ 

ሐበረ።

ዲበ ዋዕለ ሓለት ህዳይ ሰነት 
አዳም ለኢበጽሐየ ዲብ ኤረትርየ፡ 
ሰበብ ህዳይ ሰነት አዳም ለኢበጽሐየ 
ላቱ አፍካር እግል ልትሸነክ እግል 
ልግባእ ለወጅቡ ንዳል፡ ዲብ አንሳት 
ለሰብበ ናይ ዐቅል ወዓፍየት መሻክል፡ 
ወቃኑን ኤረትርየ ዲብ ህዳይ ሰነት 
አዳም ለኢበጽሐየ ለልብል ክቱብ 
በሐስ እብ ሰብ መቅደረት ትቀደመ።

ዲበ መናሰበት፡ ወካይል ዲብ 
ኤረትርየ ለመርከዘን መአሰሳት 
መነዘመት መጅልስ ቅራን ፡ ሜርሐት 
ደያናት  ተአዪዶም እግል ፌራሮ 
ሸነኮት ህዳይ ሰነት አዳም ለኢበጽሐየ 
ሸርሐው።



አርቡዕ 15 ጁን 2016
 3ታስዓይት ሰነት ዕልብ 23 ገጽ 

ኬትባይ አለምሰገድ ተስፋይ
ተርጀመት፡ ዘህረ ዐሊ ከድር
            6ይ ክፋል
ምድር ቅሎዕ ክምሰል ወደ፡ ሳዐት ስስ 

እብ ቀደምነ ዘብጥ አንበተ። ለቴብርሃን 
ለትትበሀል እተ ወቅት ለሀይ ሜርሓይት 
መጅሙዐት(መስሬዕ) ለገብአት፡ 
ትርድት ወለት ምስልዬ ዐለት። እበ 
ለእንትሓረብ እቡ ባብ እንዴ ሸበተነ 
“ጸርነ አንበተው” ቴለተነ። ከቲበት 
አስሐይተ ተሀጅም ዐለት። “ሸበህ 
ልትርኤ ሀለ፡ ነዐ ርኤ፡” ቴለተኒ። አናመ 
ሽብብ እንዴ እቤ እግል እርኤ ጀረብኮ። 
ምድር ባርህ ምንመ ዐለ፡ ብዞሕ እግል 
ልትፈረግ እግልዬ ኢቀድረ። “እበ 
በሮርሐት አካን፡ በህለት እ’በ ምድገት 
ለትመስል አካን” ግነሕ ትብለኒ ዐለት 
ለቴብርሃን። ምናተ፡ ወለ ኢትፈሀሜኒ። 
ኑግ-ኑግ ሌጠ እቤ። ምነ አካን እንዴ 
ሰሐበተኒ፡ ኖሰ እበ ለእንለክፍ እበ አካን 
እንዴ ሸበት፡ “አብሽር! አዜ እግል 
ልጽቦጣቱ---” እት ትብል እግል መደት 
ደቃይቅ እብ ሸፋግ ክምሰል አሎብጥ 
ወዴተኒ።

ሐቆ 20 ደቂቀት ለገብእ፡ “ግምሽቱ፡ 
ሐርብ ትርሙሽ ቱ---” ዲብ ትብል 
ሰምዐክወ። እኩይ እግል እስመዕ 
ይሐዜኮ ገብእ እሰልፍ ይአንተብሀኮ 
ዲበ። ለህግየ ሐቆ ደጋገመተ ላቱ፡  
ትሰአልከወ። “አስክ እለ ሐቆ ኢጸብጠወ 
እንዴ ሰብተየ እግል ልትሓረባቱ በህለት 
ቱ፧”

ሰር-ሳዐት፡ አርብዐ ደቂቀት---አክለ 
ሐልፈ መረ ተሀለገት። “ዎይ አነ፡ ዎይ 
አነ፡ መልህያምነ፡ አረይ ገብአው፣ ዮመቴ 
ኢለውዕላነ----” ምነ ለዐልነ ዲበ አካን 
ፈግረት። ዲበ ህተ ለዐለት ዲበ አካን 
እንዴ ሐለፍኮ እግል አቅምት አንበትኮ። 
በዲር ለይዐለ፡ ሐቴ ዶል እግል ልምጸእ 
ኢቀድር። እምበል አክራናት ናይለ 
ዘብጥ፡ ለሐርብ ዲብ አየ ገብእ ክምሰል 
ሀለ እግል እፈርግ ኢቀደርኮ።

ለቴብርሃን አቅበለት፡ “እቤለከ ማሚ፡ 
ሰብተየ። እለን ምሽሙሻት፡ ፍራስ እግል 
ለአብድያ ምኒነ!” ለጨባብ ድፍዐነ 
ሀመት ወረበሸት ወዴት ዲበ። እግልሚ 
ዲብ ሐርብ ይአቴኮ፡ እግልሚ ዲብ እሳት 
ኢትቀመሽኮ እንዴ ትቤ አክል ለሀይ 
አሎባጥ ርኢ ይአነ። ባካት ሳዐት 7፡15 
ክምሰል ገብአ፡ “ዎሮት ሸንከት ድፍዐነ 
ረአሱ እንዴ አሽበበ፡ “ሽፈግ፡ ተዐንደቅ፡ 
ክልከ ተዐንደቅ” ዶል ቤለ፡ አዳም ክሉ 
ምን ድፍዑ እንዴ ትበራገሸ ምን ከናሌ 

ክልኤ ሳምን እት ሰዋትር
ዲብ ከናሌ ወምኑ አስክ መሓዝ ዲብ 
ትስዔ ክምሰል ርኤክወ መረ ትፈከርኮ። 

እግል ዕምርዬ እት ረአስ አርበዐ 
ሐቴ ሰነት ውሱክ ዲቡ ዐልኮ። ምስል 
ውላድ 20 ሰነት መትባዳር ክምሰል 
ልትደቀብ ዲብዬ እንዴ ይእትበገስ 
ልትፈሀመኒ ዐለ። እበ ቅብላትነ እብ 
ኮሚንታንግ ለልትአመር ድፈዕ አባይ 
ዐለ። ምኑ ድህር እንዴ ወደ ዎሮት 
ሻንን ደብር ዐለ። እበ እንክር ለሀይ 
ሐሬ 14.5 ለልትበሀል ስለሕ ክምሰል 
ዐለ እግል እፍሀም ቀደርኮ። ክርንቱ 
ሰኒ መክርሀት ዲብ እንተ አስክነ ፌትት 
ዐለ። እት በሮርሐት ስለሕ አባይ እት 
ረአስነ ልትካሬ ዐለ። እንዴ እንስዔ ሐቴ 
ሳንዳይ ሆ ለትትበሀል ሙናድለት እንዴ 
ትዘበጠት ዲብ ቀደሜዬ ትደርገገት። 
ዎሮት ነፈር ምስለ ተርፈ። ለብዕዳም 
እንዴ ሰረርናሀ እበ መሓዝ ገጽነ ቀደም 
ትጠለቅነ።

አክልአይ ክምሰል ስዔነ ይእትዘከሩ። 
ዲብ ዎሮት አክዑን ለበዝሐ ዲቡ መሓዝ 
ክምሰል በጽሐነ፡ ህግየ ለቴብርሃን 
ትፈሀሜኒ። እብ ወግም 20 ለገብኦ 

መጀርሒን ዲቡ ጸንሐዉነ። ዎሮት 
ዳምበ ለልትበሀል ኮምሽነር ናይ 
አስሐይተ ፈረግኮ ዲቦም። ሰላም 
ትበሀልነ። መዓል ከረበ ክምሰል ወዐለው 
ገጾም ሰትር ይዐለ።

ለዐልነ ዲበ ምሕበዕ አስክ መስከብ 
ሀበይ ለትመስል ዲብ ሕግስለ ለዐልነ 
ዲቡ ደብር ለትትረከብ ሳሰት ለትነስእ 
ስለል ዐለት ዲበ። ራድኢት ተአትሐዜ 
ሰበት ዐለት፡ ዐስር ነፈር ለእንገብእ እንዴ 
ታሌነ፡ እበ ሳሰት ትከሬነ። ሰር ናይለ 
ገበይ አስክ እንበጼሕ ዲብ ደሐን ዐልነ። 
እብ አመተ ኢትአመረት እብ ቀደምነ 
መጅሞዕ ትለከፈ ዲብነ። ልትሓነን ለዐለ 
ጥለግ ሸንከት ድገለብ ክምሰል ንትጸገዕ 
ወዴነ። “ስኖም ለልትበሀል በዐል 
አር.ፒ. ጂ.  ሸንከት ሐቴ በዐት እንዴ  
አሸረ ዲበ እግል ንእቴ ክምሰል ሐበሬነ 
ልትዘከረኒ። ዐስሪትነ ዲበ አቴነ። እምበል 
ስኖም፡ “እብ ትሽዐቴ” (ሴዕ) ለትብል 
ክናየት ለልተመር--ዐስር ጭብዕት 
ሰበት ዐለየ እግሉ ለትበሀለየ-- ሜርሓይ 
መስርዕ፡ ለቴብርሃን፡ “ለበለስ ወፕሮቲን 
በልዐኮ” ለትቤ ለምለም፡ ወድ ግርማይ 
ለልትበሀል ምሔርባይ ወብዕዳም ሐምስ 
አዜ አስማዮም ለኢፈቀድኮ ዐልነ።

እት ባካት ሳዐት 7፡30 ዲበ በዐት 
ክምሰል አቴነ፡ ምን እለ አካነትነ ተወዝ 
እንዴ ይእንብል፡ አስክ ሳዐት ሐቴ 
ወዐልነ። ለስስ ሳዐት ለሀን አስክ እለ ምን 
ዝክርያቼ ኢገርበየ። በዐል ብሬን ምን 
ቃብል እብ ትሉሉይ ለክፍ ሰበት ዐለ፡ 

እብ ብዕድ እንክርመ አባይ አስልሐት 
ኣስር ዲብነ ሰበት ዐለ፡ ክርዱናም ዐልነ። 
ለመትከርዳነ ኢኮን ለአትሃጌነ ለሀለ። 
ምኑ ለልትደቀብ ከም ፈራሰት ጅኑድ 
ለትርአ ዲቡ ከርዶን ሀለ። ናይለ ምዕል 
ለሀ እግልዬ ለሐድስ ዲብዬ እት ኢኮን፡ 
እግለ መልህያምዬ ላቱ ዓዲ ናይ ሐርብ 
ጋሪት ክምሰል ቱ፡ እት ወቅት ሑድ 
ክምሰል ልትረስዕዉ አቀምቱ ለዐልኮ 
ቴለል ቱ። ለአትሃጌኒ ለሀለ ጋር ህዬ 
ናዮም ጠባዬዕ ወመዋዲት ቱ።

ፍንቱይ ጋርመ ኢወደው። ዲበ 
አወላይት ሳዐት ሐቴ ዶል ትሽዐቴ ወሐቴ 
ዶል ስኖም፡ እት ፍንጌለ ልትፌተት 
ለዐለ ጥለግ ኬን ወእንሰር ዲብ ልብሎ 
ለእንፈግር እበ ገበይ ባሰረው።  ህቶም 
ለሐዝዉ ለዐለው መፍገሪ ገጽ ግረ 
እንዴ ኢገብእ፡ ሸንከትለ ሕዩራም ለዐለ 
አንፋር ከቲበት አስሐይተ ቱ። ክምሰል 
ኢልትቀደር ክም ኣመረው፡ ስኖም 
ዲብ ምግብለ ወደግ እት ሐንቴ እበናይ 
ተሐብዐ። ትሽዐቴ ህዬ ምን አካን ዲብ 
አካን እንዴ ልትሳረር ሚ ክምሰል ትጀሬ 
ልትጸበር ዐለ።

ክርዱናም ሰበት ዐልነ ለጸብሬ 
እግል ክልነ ለሸምል ዐለ። ጸብሬ እግል 
ሞት፡ ጸብሬ እግል መትጸባጥ አው 
እግል ፈጊር። ክምሰሌዬ ለሐስቦ ዐለው 
ሚ ኢኮን እግል አክድ ገጽ ናይ ክል 
ነፈር እግል እቅረእ አቀምቶም ዐልኮ። 
ዲብ ገጾም በሀጀት፡ ሀላግ አው ህዬ 
አሰፍ እግል እርኤ ኢቀደርኮ። አዜ 
ለቴለል ሰበት ሐልፈ እግል ሐምዶም 
እንዴ እቤ ኢኮን። እተ ወቅት ለሀይ 
እብ ሕፍንተ ሰበት ኢከተብኮ መረ 
ለአትዕሰኒ። አነ ምኖም ወለዐል ነፍሼ 
እፈቴ ሰበት ገብአኮቱ፡ ሚ ህቶም ምንዬ 
ወለዐል ሽዑሮም እግል ልሕብዖ ሰበት 
ቀድሮ ቱ፧ አስክ አዜ እግል አተብቱ 
ለኢቀደርኮ ጋር ቱ። ምናተ፡ ክሉ እብ 
ክሱስ ሞት ቱ ለዐለ። እት ሕቅፍ ሞት 
ዲብ እንተ እብ ክሱስ ሞት መትድኣል 
እብ ብዞሕ መጃላት ተሐሊል ልትሀየቡ 
ገብእ። ቄድረት ዕልም ነፍስ ላተ፡ 
እንዴ ትመራመረው ብዞሕ ተሐሊል 
ወሀበው ዲቡ። ሰሮም ገሌ በቲክ ሰእየት 
ወቤለዉ፡ ገሌሆ ጥሒር፡ ሰሮምመ  
መቅደረት ሕብዐት ፈርሀት---ወእሉ 
ለመስል። ኖሶም እንዴ ከልጠው አዳም 
ወአክለጠው። እብ ሐሰት ህዬ ርትበት 
ደክቶረ ወትሰርገው።

ለጋር ላኪን ክምሰልሁ ኢኮን። 
ዲበ ስስ ሳዐት ለሀ፡ አነ ለርኤክዉ ጋር 
መትከባት ቱ። እግል ሞት መትከባት። 
እግል እስትሽሃድ መትባዳር፡ እምበል 
ሸክ እሎም ምስልዬ ለወዐለው ሕሩያም 
ሄጅመት እንዴ ትበሀለው ለትዓረው 

ቶም። ምናተ፡ ዲበ ለተለየ ክልኤ 
ናይ ሐርብ አምዔላት፡ ምነ ፈሲለትነ 
ሰለስ ጅንዲ እብ ሰበብ ፈርሀት ዲብ 
ለሐምዎም ሰምዐክዎም። ምነ ምስልዬ 
ለዐለው እብ ፈርሀቶም ምነ ጸሮም 
እንዴ ፈንቴኮ እግል እፈርጎም ለቀደርኮ 
ይዐለው።

አልምህም፡ ለበዝሐ ወቅት ምነ 
እት ከርዶን ለጸንሐነ ዲበን ሳዖታት 
እብ ሰሓቅ ወደአል ሓለፍክወን። ዲብ 
አየ ክምሰል ህኬኮ አትሰሐቀዉኒ። 
አስሐቀዉኒ ሌጠ ኢኮን። አማን 
ተሐይስ ራዐዉኒ። ጥለግ ለብለቅ እንዴ 
ሸወጠ፡ እትጅሁ እንዴ ቀየረ፡ እብ ረአስነ 
ወፍንጌነ ለሐልፍ ወእበን ፈናጥር ሰበት 
ዐለ፡ አነ እግል ይእትዘበጥ ምን ቅያስ 
ወለዐል ልትሻቀሎ ወልትአሰፎ ክምሰል 
ዐለው ምን ልብዬ ኢበዴ። ሐት-ሐቴ 
ዶል እግዬ ወሐት_ሐቴ ዶል እግል 
ኖሶም “ቀተልናከ፡ ቀተልናሁ” ልብሎ 
ሰበት ዐለው፡ አስክ እት ሄረሮም ክምሰል 
ወደዉኒ እፈቅድ።

ምን ለዐል ክሉ ለአስፎም ለዐለ 
ለዕምርዬቱ። እንዴ ስዔኮ እፈግር 
ኢመስለ ዲቦም። እብ ጽምእ እግል 
ይእንሸፍ ሰበት ፈርሀው ዲብዬ ክል-
ምኖም ከረክበቱ እንዴ አፍገረ እግል 
ለአስቴኒ ልትባደር ዐለ። ምን ወሪዶም 
እግልዬ ልትባልሖ፡ ምን ብቆት እግል 
ልሕጀቡኒ ጀርቦ፡ ክምሰል ሬክባይ 
ዕንቶም ዐቅበዉኒ። ዔብ ምን ኢትጸብጠኒ 
ምነ ማዮም ወሰቴኮ። ምን ክሉ ወኬን 
ህዬ ለቴለል ለልኢትረስዕ ደአሎም፡ 
ድግሞም ወሰሓቆም ትመትዐነ እቡ። 
“እስትሽሃድ---ፈራሰት--” ለበዝሐየ ዲበ 
ህጅክነ ንትናወለን ለዐልና ተን።

ከሊማቶም አስክ እት መስሜዕ 
እዘንዬ ሰናቄ ሀለ። ለወቅት ’85 ቱ። 
ጀብሀት ሸዕብየት ምን ትትወለድ 
ዲብ 15 ዋድየት ዐለት። ምነ ምስልዬ 
ለወዐለው እምበል ትሽዐቴ ወስኖም፡ 
ዲብ ደነግብ ሰብዓታት ለናደለ አለቦም። 
ክሎም ግረ ሰማንየ፡ ግረ ሰማንየ ወሰለስ፡ 
እት መደት ስቱር ወራር ለናደለው 
ቶም። ለረሕመት፡ ዐቅል፡ መትዳላይ 
እግል እስትሽሃድ ላተ ምነ ቀዳምያም 
ዋርሳሙ ዐለው።

ሳዐት ሐቴ ክምሰል ሐልፈት፡ እበ 
እለ ወዴኩም ዲበ መጀርሒን ሕብዓም 
ዲበ ለዐለት አካን ምጽኦ ትበሀልነ። 
ጥለግ አስክነ ዲብ ልትዘረእ፡ እብ ሰዐይ 
ትጠለቅነ። በክትነ እንዴ ሰነ ነፈር እንዴ 
ኢልተምተም ምኒነ ዲበ ለትበሀልናሀ 
አካን በጽሐነ።

ለአምዕል ለሀ፡ እብ ፍንቱይ ህዬ፡ 
እግል ትሽዐቴ፡ ስኖም፡ ለቴብርሃን ወወድ 

ግርማይ ሰኒ እት ዘከሮም። እሎም ፍራስ 
ለአምዕል ለሀ ምህሮ ቀሊል ኢኮን ምኖም 
ለረከብክዉ። መብዝሖም ዕምሮም ሰር 
ናይ ዕምርዬቱ። አነ ሜዳን እፈግር እት 
ህሌኮ፡ ህቶም ልሰዕ ዲብ ቃረት ንእሽ 
ዐለው። አዜ እግል ሐሴ ይእቀድር፡ ክም 
ለሀይ ምን ሞት ብርእ ኢብሂሎም እብ 
አማን አቅንኤኒ። ሐቆ ወቅት ረዪም ህዬ፡ 
መዋዲቶም ብዞሕ አትሐሰቤኒ።

“እስትሽሃድ ይእፈርህ ወብዕድ 
ይእፈርህ” ቤለ ወድ ግርማይ እንዴ 
ልትደአል። አነ ለእፈርሀ ማንዲብል 
ግብአት ተ። ጠልገት ትግበእ ወቅንብለት 
ክሉ ረሱ ገጬ እግል ትዝበጠኒ አለበ። 

“እግርከ ምን ትትቀረጭ ህዬ፧”
“ኢከሰኒ----”
“እንተ መንተህዝ እንተ፡ ሕርየት 

እግል ትርኤ ሐዜከ። ግረ መልህያምከ 
እግል ትትረፍ--” ክሉ ደአል፡ ክሉ 
ሰሓቅ። ምናተ፡ እት ቀበት፡ ሐርብ ወእት 
ከርዶን እት እንተ። “ልትፈሌ! ምን 
እሎም መን ቱ ገብእ ሕርየት ለልርኤ፧” 
ልትዘከረኒ።

ግረ ሰነት ሐቆ እንስሓብ ባርንቶ 
ወወራር በሕሪ ነጋሽ፡ ስኖም እንዴ 
ሀደ፡ ዲብ ሐሊበት ዑሩፍ ሰበት ዐለ፡ 
እት አራግ እግል ልጋንሐኒ ማጽእዬ 
ዐለ። ብዞሕ ተሃጀክነ ወትሰሐቅነ። 
ትሽዐቴ ዲብ ወራር በሕሪ ነጋሽ ክምሰል 
አስተሽሀደ አስአሌኒ።

ሐቆ እሊ ለቴብርሃን ወሐኪም 
ፈሲለትነ ለዐለት ወለት ጆን ለእንብለ 
ምህሮ ካድር እግል ልድረሰ ማጽኣት 
ሰበት ዐለየ ጋንሐያኒ። ዲብ ንትሃጀክ 
ወዐልነ ወትለወቅነ። 

እት ሰነት ‘88፡ ሐቆ መትደውሻሽ 
ጀብሀት ናደው አባይ ጀብሀት 
መስሐሊት እግል ልስበር ለወደዩ ህጁም 
ክምሰል ፈሽለ፡ ዲበ ጀብሀት እብ ሽቅል 
ሕሩክ ዲብ አነ፡ ምስል ለቴብርሃን 
ትዋጅሀኮ። ሜርሓይት ፈሲለት ገብአት 
መስለኒ። ስኖም ክምሰል አስተሽሀደ 
አክበረተኒ።

ስኖም ዲብ ሐያቼ ክሉ ረአሱ ዲብ 
ሐያቼ ይእትረስዑ። ለሰበብ  ሐሬ እግል 
እሽርሑ ቱ። ዲብ ለቴብርሃን እግል 
አቅብል። እት ሰነት 1990፡ ሐቆ ተሕሪር 
ባጽዕ፡ ገሬመስቀል ወድ በርሄ፡ ሜርሓይ 
ፈሲለት ለዐለ፡ እተ መዲነት ትዋጅሀኮ 
ምስሉ። ትሰራበብነ ወትሰፋለልነ። መረ 
ተሃጀክነ። እግል ለቴብርሃን ሃዲሀ ዐለ። 
እሊ ሐቆ ’85 ቱ። ሐቆ ብዞሕ አትባዳይ 
ወስትር ዲብ ፍንጌ አፍዐበት ወባጽዕ 
ለገብአ ሐርብ ክምሰል አስተሽሀደት 
አስአሌኒ። ምን ዐደድ ወለዐል ግሄኮ።



አርቡዕ 15 ጁን 2016
 4ታስዓይት ሰነት ዕልብ 23 ገጽ 

2ይ ወናይ ደንጎበ ክፋል

ዮም ለዲብ ስሳታት እብ ንዛም 
ሀይለስላስ ለነደት ወሸዕበ ለትፈንጠረ 
ወትሸዕተረ፡ ወሐርመ መዐስከር ጄሽ 
ደርግ ለዐለት ቃምጬወ፡ እት ዕዛል 
ሕርየት እት ሚ ደረጀት ክምሰል 
ህሌት እምቤ ምንገብእ፡ ምን በሕ እንዴ 
ትበገሰት፡ ለሽቱት ዐለ ሸዐበ እብ ዶልዶሉ 
ዲብ ለሐድር እተ፡ ላመ መዐደይ ሕዱድ 
ዲብ ዐለዮ ላጅእ ለዐለ ሸዐበ አስከ 
ዲብ ተንክር ዲብለ ድምርት ድብነተ 
ሐዳስ ወጥውረት ቃም-ጬወ አሰሰ። 
ለእብ ሐቴ ክልኤ ቤት እግል ትሕደር 
ለአመበተት ዐድ ህዬ ዮም ዲብ ሽብህ 
መዲነት ገጸ ተአሳድር ህሌት። እሊ ህዬ 
ፈድል ረቢ ወሕርየት ቱ። ተኣምርታ 
ናይለ እብ ፈድል ሕርየት ለረክበቱ 
ተጠውር ህዬ እብ ሸዐብ ወሕኩመት 
ለትበነ መአሰሳት ከዳማት እጅትማዕየት 
ሰመዕ በሲር ናይለ እትለን ለሐፈየ 25 
ሰነት እስትቅላል ለተረከባቱ። ዮም እት 
ድጌ ቃም-ጬው ለትፈናተ ደካኪን፡ 
መጣዕም ወገሃዊ፡ አፍራም ወጠዋሒን፡ 
ሰይደልያት ክምሰልሁመ እብ ሕኩመት 
ለትበነ መዳርስ፡ ዕያዳት፡ ወከዳማት ማይ 
ዶል ትርኤ ለማሌ ድብነት ዐለት ዐድ 
ዮም ዕምር ወጋምለት ክምሰል ርኤካሀ 
እበአማን ፍሬ ሕርየት ቀሊል ወእብ ቀሎ 

ቀሎ ክምሰል ኢልትወሰፍ ትሽህድ።
ዮም እብ ፈድለ ሕኩመት እት 

ረዪም ብሩር ትበንዩ ለህሌት መአሰሳት 
ከዳማት እጅትማዕየት ሸዐብ እብ ፍክሩ 
ወዐቅሉ ዲብ ዐቦት ወተጠውር ልሄርር 
ክምሰል ህለ ትትአከድ። ቃም-ጬወ 
ህዬ ናይ እሊ መሰል ሰኔት ተ። ክምሰል 
ተኣምርተ ናይለ እት ሸዐብ ልትርኤ 

ለህለ ተጠውራት ህዬ ለበዲር ምን ቤተን 
ፈግረ ይዐለየ አዋልድ አንሳት ዮም 

መጦር ውላድ እንዴ 
ገብአየ ዲብ ምህሮ 
ክምሰልሆም ቀለመን 
ወከራሰን እንዴ ረፍዐየ 
አስክ ፈስል ለአሴረ ዶል 
ትርእየን፡ ዲብ ሐርስመ 
ዛበተን ወገረዊነተን 
እንዴ ትሆገለየ ዲብ 
ሻርዐ ወካራረ ስድ 
ትርእየን ዲብ እዳረት 
እንዴ ተሐረየ ሸዐብ 
ዲብ ለአትመቃርሐ 
ወለነቅሰት ዲብ ለአተመ፡ 
ዶል ዕምስነ ሕኔት 
ዲብ ቤት ወልደ እት 
ዕያደት ዲብ ለአውሀልየ 
ወእብሊ ቀደም ወግረ 
ወሊድ ረሐን ወውላደን 

ዲብ ራዕየ ዶል ትርእየን እሊመ እግል 
ኖሱ ናይለ ዲብ እለን ለሐልፈየ 25 
ሰነት ሕርየት ለትረአ ዐቦት ወተጠውር 
ክምሰልቱ ምን ስካን ቃም-ጬወ 
መምቅረሓይት ሽቅል ዳሕየት ግልቡብ 
አሰይደ ሰሚረ እድሪስ ዓፈ ተሓኬ። 
አሰይደ ሰሚረ እሊ እብ ፈድል ሕርየት 
እት አዋልድ አንሳት ለትረአ ተጠውር 
ፍክር እት ተሓኬ ክእነ ትብል፦

 “ዮም እብ ፈድለ እትለን ለሐልፈየ 
25 ሰነት እስትቅላል ዎሮት ምነ እት 
ድጌ ቃም-ጬወ ሻብብ ለሀለ ተጠውር 
ለዲብ አዋልድ አንሳት ሳብቅ ለህላቱ። 
ዮም እማት ቃም-ጬወ ዲብ ዓፍትየተን 
ዝያድ ክሉ ልትሐሰረ ወኖሰን ምነ ዓዳት 
ለባሊ ወድንጉር እንዴ ትባለሐየ ክምሰለ 
በዲር እት ቤተን ወልደ ወለአባጽዐ 
ለዐለየ እንዴ ኢገብአ ሐቴ እም ምነ 
አምዕል ለውላድ ትወዴተ አስክ 
መአሰሳት ዓፍየት እብ ትሉሉይ ዲብ 
ተአትቀባብል ደሐን ረሐ ወውላደ 
ተአክድ። እሊ እግል ኖሱ እብ ፈድል 
ናይለ እትለን ለሐልፈየ 25 ሰነት 
ሕርየት ለትረአ ተጠውርቱ እግል ኢበል 
እቀድር። እትሊ ወክድ እሊ ህዬ መርከዝ 
ዓፍየት ቃም-ጬው ዝያደት ክሉ እብ 
እማት እንዴ ትረገሐ ትርእዩ ዲብ 

ህሌከ ሰመዕ በሲር ናይ እሊቱ። ምስል 
እሊመ እማት እግል ዓፍየተን ወዓፍየት 
አጀኒተን ለከስስ ምህሮ እት ነሰአ። እብ 
ሰበት ነዳፈት ድዋረን ወረሐን ዲብ 
ልትሐሰረ ቀደም ወግረ ወሊድ ዲብ 
ሕክምነ ዲብ ለአትቀባብለ ዶል ትርእየን 
ለዲብ አዋልድ አንሳት ሳብቅ ለሀለ 
ፈሀም ለርኤከ።

አማንቱ ቃምጬወ ሐቆ እንሰሓብ 

ሰነት 1978 መዐስከር ጄሽ እስትዕማር 
እንዴ ገአት አስክ ሰነት 1988 እግል 
መደት ዐሰር ሰነት መስከብ እስትዕማር 
ዐለት። ሐቆ 1988 ላኪን አባይ ምን እሊ 
ድዋራት ሰበት ትገልጸጸ፡ ሸዐበ ምን ክል  
አካን እንዴ አቅበለ እተ አሰልፍ አጀኒቱ 
እግል ለአድርስ መድረሰት አሰሰ። 
ለዲብ ሰነት 1943 ዲብ ቃም-ጬወ ዲብ 
ለዐለት መድረሰት ህዬ እብ ጥውርት 
መድረሰት ትብደለት። እብ ክሱስ እሊ 
ዲብ ሸሬሕ መስኡል ዳሕየት ቃምጬወ 
አሰድይ ዑመር ሳልሕ ክእነ ልብል፦

 “ስካን ቃም-ጨወ ዲብ ወረሕ 
11 ሰነት 1991 ሐቴ መአምብታይት 
መድርሰት እብ ሕኩመት ገአት እሉ። 
አጀኒቱ ህዬ ዲብ እለ መድረሰት እለ 
ክምሰል ልትዐገሎ ወደ። ምን ሰነት 1991 
አስክ እሊ ሃድል ህዬ ስካን ቃምጬወ 
እት መጃል ተዕሊም ገጽ ቀደም ክምሰል 
ለአሳድሮ ሸክ ኢገብአ። ለምን ዐሰሮታት 
ለሐልፎ ለይዐለው ደረሳሀ ህዬ እብ 
ዶልዶሉ ምስለ ፈዛዐት ሸዐብ ዲብ ወሰኮ 
ላመ መድረሰት እብ ዘበናይ አግቡይ 

እንዴ ትበኔት ለመአንብታይት እት 
ምግባይት ወለምግባይት እት ካልኣይት 
እንዴ ትወቀለት፡ ለእብ አወላይ ፈስል 
አምበተ ተዕሊም ቃምጬወ ዮም አስክ 
11 ፈስል ለተአደርስ ምን ረውደት እንዴ 
አምበተከ አስክ ካልኣይ ደረጀት እት 
ቃም-ጪወ አድረሶት እግል ኖሱ ዐቢ 
ተጠውር እት ተዕሊም ብጾሕ ለህላቱ። 
እሊ ህዬ ውላድ ቃም-ጬወ ዮም እብ 
ፈድል እለ ዲብ ሐረቱ ቀደም 25 ሰነት 
ለትከሰተት እሉ መድረሰት ክምሰል 
ክሎም ምዋጥኒን ኤረትርየ ኖሱ እንዴ 
ደርሰ ሸዕቡ ለለአደርስ ወእት ክድመት 
ወጠኑ ለልትፈረር እተ መርሐለት ባጽሕ 
ህለ። እግል መሰል ናይ እሊ ህዬ እምበለ 
እት ለፈትፈናተ መአሰሳት ሕኩመት 
ወብሕታ ፍሩራም ለህለው ፍሬ እለ 
መድረሰት እለ ብዕዳም 23 መደርሲን 
ወ 2 ሓካይም ውላድ ቃም-ጬወ 
ሸዕቦም ከድሞ ሀለዮቶም ሐበን ናይለ 
እብ ፈድል ሕርየት ለትረከበ ፍሬቱ”

ካልእ ሐቴ ዐድ እት ዐቦት እግል 
ተአሳድር ገአት ምንገብእ፡ እብ ዋጅብ 
እግል ትትበኔ በ። እሊ ህዬ ለእብ ሸዐብ 
ወሕኩመት ለልትነሰእ ምስዳር ገጽ 
ቀደም እት ዐቦት ለአሳድረ ቀድር። እለ 
ዲብ አግደ ከጥ አፍዐበት ቅሮረ ለህሌት 
ዐድ አው ሽብህ መዲነት ቃም-ጬወ 
አስክ ሕዱድ ሱዳን ለለሐልፍ ከጥ 
እንዴ ኬደየ ሰበት ለሐልፍ እት ክል 

ምዕም ምን ወአስክ 
ለለሐልፍ መካይን 
ሰበት ከይደ፡ ምን ስካነ 
እንዴ ሐልፈት ብዕዳም 
ሔልፈት ገበይመ 
ትትሐደር። ሰበት እሊ 
ምስል ዐቦተ ለገይስ 
ማስተር ፕላን እግል 
ለህሌ እለ ድሩሪቱ። 
እብ ክሱስ እሊ ዲብ 
ልትሃጌ አሰይድ ዐሊ 
መሐመድ ኢብራሂም 
ክእነ ልብል፡

 “ዲብ ትስዒናት 
ሐቆ ሕርየት ዲብ እለ 
ዮም እት መዲነት 
ብድልት ለህሌት 
ቃም-ጬወ 12 ቤት 
ሌጣተን አሰልፍ ተክጢጥ እንዴ ገብአ 
እግለን ሐቆለ ትበነየ፡ ሐቆሁ ለሸዐብ እብ 
ብዝሔ አስከ እግል ልውሐዝ አምበተ። 
ሕነ ህዬ እብ ጀሀትነ ምነ አግደ ማስተር 
ፕላን እንዴ ይእንፈግር ምስል ሰብ 

መቅደረት ዲብ ንትሻወር 
ሸዋሬዕ ልግበእ ወአብያት 
እግል ንከጥጥ ወለ እብ 
ብዝሔ መጽእ ለዐለ ሸዐብ 
እግል ነትሐድር ቀደርነ። 
እሊ ህዬ ተኣምርተ ናይለ 
እት ቃም-ጬወ መጽእ ለህለ 
ወቀይ ወዐቦት ቱ እግል 
ልትበሀል ቀድር።

ሕኩመት ዮም ዲብ 
ቃም-ጬወ ምን ሰነት 1988 
ወሐር ዝያደት እህትማም 
እንዴ ገብአ እሉ ለትፈናተ 
ከደማት እጅትማዕየት 
ለለሀይብ መአሰሳት ብኑይ 
ህለ። አምበለ እግል ተዕሊም 
ለትበነ መአሰሳት ተዕሊም 

ዮም እት ቃም-ጬወ ምን ናሮ አንስ 
እንዴ ሐልፈ ምን ከረ ክብክብ፡ ናሮ 
ተብዐት፡ ዐገት ወግልቡብ ክድመት 
ለለሀይብ ኣምቡላንስ ለቡ መርከዝ 
ዓፍየት ብኑይ ህለ። ምስል እሊመ ምን 
ለበዲር እብ ዐዳይ ወዖበል ልትአመር 
ለዐለ አጥራፍ ሕሊል ሞገዕ ዮመቴ እት 
ዘበናይ ጀራዲን ልትበደል እት ህለ። እሊ 
እግል ኖሱ እሻረት ወፈድል ሕርየት 
ቱ። ሰበት እሊ ቃም-ጪወ በዲር ለይዐለ 
እለ ዘበናይ ጀራዲን እግል ኖሱ እግል 
ስካን ቃም-ጪወ ሚ መርሀዮ አምጸአ 
እተ ልብል ሰኣል ዲብ ልበልስ አሰይድ 
ዑመር ሳልሕ ክእነ ልብል፦

 “እለ አካን እለ በዲር ድበዕ ዐለት። 
እምበል ከረች ወብዕድ ሔዋናት ከደን 
ህዬ ሴመ ይዐለ እተ። ምስሉመ መሸፈል 
እንሳነ እንዴ ገብአት እግል ስኒን ነብር 

ቃም-ጬዋ፡ እት ገበይ ዐቦት

ለዐለት ዮም እብ ፈድል ሕርየት 
ምን ድበዕ እት ዕሙር ጀራዲን እንዴ 
ትበደለት ዝያድ 70 ሄክታር ለትፈናተ 
ሐርስ ጀራዲን ገብእ እተ ለህላተ። እሊ 
እግል ኖሱ አሳስ ተጠውር ወዐቦት 
ክምሰልቱ ሸክ ኢወትውዴ። ለበዲር 
እምበል ክርን አከሪት ብዕድ ልትሰመዕ 
እቱ ለይዐለ ድዋራት ሞገዕ ዮም ክርን 
መቶራት ማይ ጀምጅም እቱ ስድ ሰሜዕ 
ወአዳም እብ መጽዕኑ ወእብ ርሑ መን 
በርከት ጀራዲኑ ዲብ ነጅል ወሰሩመ 
ዲብ ለዐይር ወልትፈረር ዲብ ወራታት 
ጀራዲን እብ ድራሩ ዲብ ለዐይር 
ስድ ትርኤ እሊ ኖሱ እሻረት ዐቦት 
ወተጠውር ዲብለ ርፈዪም ብሩር እብ 
ፈድል ሕርየት ለትረከበ ኬር ክምቱ ሸክ 
ኢትወዴ። 

ዮም እሊ ጀራዲን እሊ እግል 
ብዝሓም እብ ዮምየቶም ለሸቁ እቱ 
ለለሀርሞ፡ ንዋዮም ምን ሰዐሩ ለለአበለዖ 
ስካን ቃምጬወ ምን ህቶም ወንዋዮም 
ምን ሐረቶም ልትናበሮ ህለው። እሊ 
በዲር ድበዕ ዐዳይ ለዐለ ዮም ዕጨይ 
ሎቢን፡ ዘይቱን፡ ተመር ክምሰልሁመ 
ጠማጥም፡ ባምየት፡ በሰል ዐደስ ወዝያደት 
ክሉ ህዬ በርበሬ ምን ቃም ጬወ እንዴ 
ሐልፈ አስክ ከረን ወአስመረ ለልዘቤ 
ፈርያትቱ። ክምሰልሁመ ለበዲር 
ዲብ አድብር ወመሓዛት ልትሸፈል 
ለዐለ ንዋይ ምን በርከት እሊ ጀራዲን 
ልትሓወል ህለ። እብሊ ህዬ ጀራዲን 
እበአማን ክሉቱ። እብ ፈድል ጀራዲን 
እሊ ዮም ምን በርከቱ ዲብ ንትሓወል 
ለበዲር ምን ከረ ከረን ዐውል ዲብ ወስክ 
ቃም-ጬወ በጽሕ ለዐለ ኩዳር ወፈዋክህ 
ህዬ ዮም እብ ፈድል ሕርየት ስካን ቃም-
ጬወ ምን ሽፍሮም ወጀራዲኖም ረኩቡ 
ህለው።

እሊ ህዬ ፍሬ ሕርየት ቱ። ኣቤ! ርቦዕ 
ዘበን እት መዳፈዐት ወዐማር!

አሰይደ ሰሚረ እድሪስ ዓፈ

አሰይድ ዑመር ሳሌሕ

አሰይድ ዐሊ መ/እብራሂም

ቃም ጬወ ዮም



አርቡዕ 15 ጁን 2016
 5ታስዓይት ሰነት ዕልብ 23 ገጽ 

መሓመድ እድሪስ

ዶ/ር ተኸስተ ፍቃዱ እተ “ሄራር 
ምን ነቅፈ አስክ ነቅፈ” ለልብል  
ክታቡ እብ ክሱስለ ሐቆ ተሕሪር 
መዳይን እት ክፍለት ሰነት 1978 
ለትረአ ቴለል ወራራት አባይ እበ 
ዎሮ እንክር፡ ወእብ ካልእ መትሰባል 
ወፍርስነት ሙናድሊን ቅብላት ጄሽ 
እስትዕማር ካልኣይ ወራር ወእንስሓብ 
እስትራተጅያይ እበ ልብል አርእስ 
ለዳለ ጸብጥ እግል ዮም 19ይ ወናይ 
ደንጎበ ክፋል፦

እብ ፍንቱይ ፈሕ እተ ወቅት 
ለሀይ መለኣይከተ ሃርበት ዐለት። 
ቀደም ሑዳት አምዔላት ምን ባካት 
አልጌነ እንዴ አንበተ አስክ ወድ-ጋን 
እምበል ዕርፍ ሐርብ ገብእ ሰበት 
ዐለ፡ እብ አክራናት መዳፌዕ ወቀዝፍ 
ጥያራት አምዕል ወላሊ ዕርፍ 
ይዐለት። ለልአትፈክር ጋር እትለ ላሊ 
እለ፡ ክርን አዳም ኢኮን ክርን ሃቡይመ 
ምክራየ ትቀዌት። ምን ኣመረ እብ 
ሰበብ አክራናት መዳፌዕ ወህማም 
ጥያራት አውከደን ምነ ባካት ሃርብ 
እግል ልግበእ ቀድር። እግል ገሌ 
ደቃይቅ ምንመ ተአተንሴ ክሉ ረአሱ 
ክርን ሕያይት ኢትሰሜዕ። ላመ 
ዕጨይ ለላሊ ለሀ እብ ፈርሀት እንዴ 
ትበጭበ ሀመት ባይእቱ መስል ዐለ።

ሐቆ እሊ እኩይ እንዴ ልትሰምዐነ፡ 
አስክ ግሮይቶ ሄራርነ አተላሌነ። ኑር 
ዐረብየት እንዴ አቅሰነ ላሊ እብ 
ግዲደ ንሄርር ትመዬነ። ጸሓይ ወሬሕ 
ሰበት ዐለት ህዬ እምበል ምሽክለት 
ግሮይቶ በጽሐነ። ለዐረብየት እስዓፍ 
ክምሰል ሐደግነ ላቱ ዲብ ሄራርነ 
ሴመ ምሽክለት ይዐለት እግልነ። ምነ 
ገበይ እግል ኢንሽከፍ እብ መትደጋግ 
ንሄርር ዐለነ። ሰበቡ ህዬ ምነ ገበይ ሐቆ 
ሸከፍነ፡ እበ ናይ በዲር ገበይ እንዴ 
ሄረርነ ዲበ አባይ ለዐለ እቱ ድዋራት 
እምሀሜሜ እግል ንእቴ እንቀድር 
ዐልነ። እብ ስጋደት ግሮይቶ እንዴ 
ትከሬነ ዲበ ምስለ ገበይ ለሐዳስ 
ለትቃርን መዐደዪት በጽሐነ። ሸንከት 
ምውዳቅ ጸሓይ እንዴ አለወጥነ 
ህዬ እበ ገበይ ለሐዳስ እንዴ አበልነ 
እንዴ ንሄርር ገበይነ አተላሌነ። 
ምስለ ምን አልጌን አስክ ወ-ጃበ 
ለትነስእ ገበይ ተሓበርነ። ሐት-ሐቴ 

ወራር ወእንስሓብ እስትራተጅያይ
እብ መሓዝ ወሐት-ሐቴ ዶል ህዬ 
እብ መዐደይ እንዴ ንትፌተት አስክ 
ወድ-ጃበ ሄረርነ። እብ እንክር ድማን 
ወድ-ገለብ ናይለ መሓዝ ብዝሓም 
ሙናድሊን ሰሮም እብ ከራሪም 
ወሰሮም ህዬ እብ ዎር-ዎሮት እንዴ 
ሰክቦ ርኤናሆም። ዲበ ባካት ለሀይ 
እት ሐንቴ ዕጨይ ለትነደቀ ትነጅ 
ወለትከወነ ዐፍሽ የምአለቡ ዐለ። እሊ 
ክሉ ዴሽ ወመምተለካት እብ ቀብር-
ወአት እንዴ አበለ አስክ ቅብለት 
ምፍጋር-ጸሓይ ሳሕል ለሐልፍ ዐለ።

አስክ ወድ-ጃበ ክምሰል ቀረብነ፡ 
ክርን ዘብጥ አስልሐት ክቡድ እግል 
ንስመዕ አንበትነ። ቀደምለ አምዕል 
ለሀ እግል ሰለስ አምዕል ለገብእ ዘብጥ 
ባጥር ዐለ። እንዴ ንሄርር ግውሐት 
ዲብ ወድ-ጃበ በጽሐነ። ሰኒ ትዕባም 
ሰበት ዐልነ አካን እንዴ ኢነሐሬ 
ዲብ ቀበትለ መሓዝ ገብ እብ ስካብ 
ወዴነ።

ምን ስካብ ክምሰል ፈዝዐነ አባይ 
ህጁም ክምሰል አንበተ አክባር 
ሰምዐነ። ሐሬ ክመ አከድናሁ አባይ 
ፈሕ (ዓሲመት ወንበዴታት ልብለ 
ለዐለ) እግል ልጽበጥ ለሐርብ 
ክምሰል ወደ ወለገበይ ክምሰል 
ደብአየ ሰምዐነ። ሰበት እሊ እበ ገበይ 
ለሀ ለሐዳስ ለሐልፈት ናይ ደንጎበ 
ዐረብየት ለናይነ ላንድሮቨር ዐለት። 
ሐቆለ ናይ እምዐሚዴ እለ ካልኣይት 
ዐመልየት ዐለት በህለት ቱ።

ዲብ ወድ-ጃበ ብዝሓም ሐማይም 
እንዴ ልትሳረው ጸንሐዉነ። 

መብዝሖም ምነ እብ እንክር ነቅፈ 
ለዐለ ቅዋትነ ለመጽአው ዐለው። 
ምስል አንፋር ቅስም ሕክምነ እንዴ 
ትዋጅሀነ እግለ አክል ፍጡር ወጸቤሕ 
ለትገብእ እግልነ ነብሬተት እንዴ 
በልዐነ ለቴለል እግል ንድሌ እተ ባካት 
ትዛወርነ።

ለሐማይም ዲብ ሐንቴ ዕጨይ 
ለትዋተደ ትነጅ ዐለው። እሊ ቴለል 
እሊ እግለ ሐቆ ተሕሪር አፍዐበት 
ዲብ መፍገር ገሊል ለዐለት ሓለት 
ወዲብ ዔለገመድ ለዐለ ብዝሔ 
ሽቅል አፍቀዴኒ። መዕነውየት 
ወደሚር ሙናድሊን ላኪን ክምሰለ 
ናይ መፍገርገሊል ወዔለገመድ 
ይዐለ። እትሊ ወቅት እሊ መነዘማት 
ጀማሂር ይዐለው። “ኤረዬ ኤረነ፡ 
መዳይን ገብአ መዐስከርነ” ለትብል 
ሕላየት ተስፋይ ፍሒረ እትሊ ወቅት 
እሊ ትሰመዕ ይዐለት።  ምናተ፡ እት 
መብደእከ ሰቢት ወእብ ኤማን እግል 
ትናድል መትወጣይ ላቱ እት ክሎም 

ሙናድሊን ልትርኤ ዐለ። ለቀዳሚት 
መርሐለት ክምሰል አምጽአተ፡ ሐሬመ 
ህዬ መርሐለት ለነስአተ፡ አዜመ ክሉ 
እንዴ ሐልፈ መርሐለት ክምሰል 
ትበልሱ ኣምናም ወዳምናም ዐልነ።

ክምሰለ ለቀዳምያም ሙናድሊን 
ዲብ ሰብዓታት ለሓለፈዉ ቴለል 
መሪር ዳግሞ እት ህለው ለሐዳይስ 
ህዬ እብ ለውቀት ለለተንስዉ 
ወለደርሶ ምኑ፡ እሊ ቴለል እሊመ እት 
መስተቅበል እሎም ዲብ እሊ ታሪካይ 
ሄራር ለሻርኮ ለህለው እብ ዶሮም 
እግለ ግራሆም ለመጽኦ ሙናድሊን 

ለዳግሞ እቱ ወቅት እግል ልምጸእ 
ደመንኮ ወተምኔኮ።

ምስል ክልኦት መልህያምዬ ዲብለ 
ብለቅ ለዐባዪ ወመጀርበቢታት ማይ 
እንዴ እንፈግር ዎሮት ሙናድል ምን 
ብርጌድ 70፡ ሙናድሊን ጀብሀት 
ተሕሪር ለዐለው ዲቡ፡ ሙናድሊን 
ጀብሀት ሸዕብየት እግል ልጽቦጡ 
ለሐዙ ለዐለው አካናት አርኤነ። እብ 
ሰበብ እሊ አካናት እሊ እት ፍንጌሆም 
ዘብጥ ክምሰል ገብአ ወድሐ እግልነ። 
ዴሽ አባይ ዲብ ሐብል ሽንቆ እግል 
ለኣቴነ፡ ጀ.ሸ ህዬ ሸዐብ፡ መምተለካት፡ 
መአሰሳት---ወእሉ ለመስል እግል 
ተአንግፍ ደማነት ለቡ አካናት 
እግል ትርከብ ትከድም ዐለት። 
ጀ.ሸ እሊ አካናት እሊ ሐቆ ጸብጠት 
ዲብ ቅብለት ምፍጋር-ጸሓይ ሳሕል 
ከልፍየት(ደጀን) ተአስስ ህሌት 
ብህለት ቱ። እለ ከልፍየት እለ ዲብ 
ቀብር-ወአት፡ ሐሊበት፡ ግሌዕ፡ አራግ፡ 
ሐወሌዕ ወለመስሉ ትትአሰስ ህሌት 
በህለት ቱ። ጀ.ሸ እትሊ አካናት 
እሊ መስከብ እግል ትርከብ ምስል 
ጀብሀት ተሕሪር ዲብ አከይ-መቅሬሕ 
ኣትየት ክምሰል ዐለት እግል እፈሀም 
ቀደርኮ።

ሳዐት 6፡00 ናይ ምሴ ገብእ አስክ 
ዐንበርበብ ትበገስነ። ምን ወድ-ጃበ 
አስክ ዐንበርበብ ንሄርር እት ህሌነ 
መጆብ ሸንከት ቅብለት ምውዳቅ-
ጸሓይ ንሄርር ዐልነ። እለ ገበይ እላመ 
እብ መሓዝ ትሄርር ዐለት። እሊ 
መሓዝ እሊ ምስል መሓዝ አግረዕ 
ዲብ ወጃበ እንዴ ተሓበረ፡ ሸንከት 
ምፍጋር-ጸሓይ እንዴ አወለጠ፡ 
ሸንከት አልጌነ ልሄርር። ሐቆ ናይ ርቦዕ 
ሳዐት እብ ዐረብየት ዲብ ሐሽከርበብ 
በጽሐነ። ዎሮት ምነ ምስልነ ልሄሮ 
ለዐለ መልሀይነ ሸንከት ምውዳቅ-
ጸሓይ ለዐለ መሓዝ ርሒብ እንዴ 
ገኔሕ፡ ለምድር ለሀይ ጀብሀት ተሕሪር 
ጻብጠቱ ክምሰል ዐለት ሸርሐ እግልነ። 
እንዴ ንሄርር ዐንበርበብ በጽሐነ። 
እብ እንክር ድማን ወድገለብ ናይለ 
መሓዝ ለፋዬሕ ዕጨይ ዐባዪ ዐለ። 
እግል ሐድ ክልኤ ኪሎ ምትር ለገብእ 
ዲብ ሐንቴ ዕጨይ ዐርባት ዐባዪ ግሩሽ 
ዲብ እንቱ እንርእዩ ዐልነ። እሊ ህዬ 
ጋራጅ ጀ.ሸ ክምሰል ቱ ሐበረዉነ። 
እግል ሑዳት ደቃይቅ ክምሰል ሄረርነ 
ህዬ ዲበ መስከብ ሐዲስ ናይ ሕክምነ 
በጽሐነ። አስክ አዳሕየት ህዬ እብ 
ስካብ ገብ ወዴነ።

ለመስከብ ሐዲስ ሰበት ዐለ አዳም 

ምን አስቦሕ ጪጭ-አንበጪጭ 
አንበተ። ምድር አዳሕየት ክምሰል 
ገብአ ቴለል እግል ንድሌ ዲበ ባካት 
ትዛወርነ። ለእሊ ባካት እሊ ክምሰለ 
ጋራጅ ዕጨይ ዐባዪ ይዐለ ዲቡ። 
ሑዳይ ዕጨይ ክምሰል ከረ ሸግለ፡ 
አቅበ ወቀጼ ዲብ ምግባለ መሓዝ ዐለ። 
ዲብ ሐንቴ እሊ ዕጨይ እሊ ብዝሓም 
መጀርሒን እጽሉላም ዐለው። እብ 
እንክር ድማን ወድገለብ ናይለ ዕጨይ 
ለዐባዪ እብ አቅሹን ቀረጽ ለትገልበበ 
ትነጅ ዐለ። ዲብ ሐንቴለ ትነጅ 
ለዐለው መጀርሒን ገንሐናሆም። 
ምድር ሰር-አምዕል ሰበት ገብአ 
ጸሓይ ሰኒ ሕፍን ዐለት። ለትነጅ እበ 
ተውነት ልትለለዕ ዐለ። ምስል ጅርሕ 
ወመጺጸት ለሓለት ከአፎ ልክሁለ 
ክምሰል ዐለው አትፈከሬነ።

ምነ መጀርርሒን ለነአምሮም 
ሙናድሊን ጸንሐዉነ። “ከአፎ 
ህሌኩም?” ዶል እንብሎም፡ “ሰኒ 
ህሌነ” እት ልብሎ በልሶ ዲብነ 
ዐለው።

“እግል ጸብር መዐር፡ እግል እሳት 
ጀነት” እንዴ ቤለው እግል ደሚሮም 
የቂን ሀበዉ።

“ብዕድ ሕርያን ይዐለ ገብእ?” 
እት እብል እግል አርወሐቼ 
ትሰአለኮ።

“ሰኒ ዐለ፡” እት እብል ኖሼ 
በለስኮ። ዎሮት ምነ ዲበ ቀበትለ ሐቴ 
ቴንደት ለዐለው ሐካይም እብ ክልኤ 
ለምልትሑ ለሀበቱ እንዴ ተንክር 
ርኤክወ።

“ብዕድ ሕርያን ይዐለ ማሚ?” 
ለልብል ሰኣል ምስለ ሐሬ ዎሮት 
መትድእላይ ሙናድል ለቤለየ ህግየ 
ቃረንክዉ። ዎሮት ምን ካርጅ ለመጽአ 
ጋሸ፡ “ክል-አምዕል ዐደስ ትበልዖ? 
ቅያር አለብኩም ማሚ?” እት ልብል 
ክምሰል ትሰአለ፡ “ቅያር ላቱ ብነ” 
እት ልብል በልሰ ለሙናድል። 

“ሚ ቱ ለቅያር?” እብ ድግማን 
ትሰአለ ለጋሸ።

“ባይት ዲብ እንተ መትመያይ!” 
በልሰ ለሙናድል።

ከእብሊ፡ ለመጀርሒን እምበል 
ዲብ ሐንቴለ እብ ጸሓይ ለትለልዐ 
ትነጅ ብዕድ ሕርያን ዐለ እግሎም 
ገብእ? በራደት እግል ትርከብ እንዴ 
ትቤ ምነ ትነጅ በረ ምንዲ ትፈግር 
ክምሰለ እንጣጤ ለምን ኮስኮስ እንዴ 
ልትናፈር ዲብ ሃብ ለልትከሬ ዐለት 
ለሓለት።

ምን ገጽ 2 ለአተላለ በሊስ ሕኩመት ኤረትርየ ዲብ ተቅሪር-----
ሸከ “መርማሪት መፈወድየት” 

እብ ሐት-ሐቴ ምን እንርዩ፡
ምን ሰነት 1991 ለለአነብት 

ጀራይም መስደምም ወመሰሐቂቶ  
ናይ “መርማሪት መፈወድየት” ሸከ 
“ጀራይም ድድ እንሳንየት”፡ ምን 
ሰነት 1991 ለለአነብት ምን ገብኣቱ። 
እሊ ሀዬ እግለ ኢከጅል  ናይ ስያሰት 
መብደአ አብርኡ ለለአፈግር እትጀህ 
ተቃሪረ  ለለአሽር ቱ። እብ ንዳል መሪር 
ለመጸአ ወእብ እድንያይ መጅተመዕ 
ለተሐመደ እት ሰነት 1991 ለትረከበ 
እስትቅላል ኤረትርየ፡ ሐቆ ናይ 
30 ሰነት ንዳል ሸዐብ ጀለ ሕርየት 
ወሕቁቅ ወድ አዳም ለትረከባቱ። 
ሐቆ ክልኤ ሰነት እት ገጽ ምጅልስ 
ቅራን ወብዕዳት መነዘማት ሕርያን 
ሸዐብ ገብአ። ዲብለ አክልሕድ 
ክም ወጠኒያይ መህረጃን ለትሸረሐ 
ሕርያን፡ 99.8% እት ዐድ ወካርጅ 
ለነብሮ ኤረትርዪን እግል እስትቅላል 
ሰወተው። ለተለ ዓሞታት ህዬ፡ ዲብ 
ክሉ መጃል ስያሰት፡ እቅትሳድ፡ 
እጅትማዕየት፡ ዓዳት አስክመ ሰተቶት 
ወሳደቆት ናይለ ዐባይ መሻረከት ሸዐብ 
ለዐለት ዲቡ ደስቱር ወጠኒ ለከምክም 
ተጠውራት ለትረአ ዲቡቱ።

“መርማሪት መፈወድየት” 
እግል እሊ ክሉ አዳም ለለአምሩ 
ለኢለትክሕድ ታሪክ እንዴ ትበሬት 
“ሰብ ሰልጠት ኤረትርየ ምን ሰነት 
1991 እንዴ አምበተው ዲብ ፋዬሕ፡ 
ትሉሉይ ወብስር ህጁማት ድድ 
መደንዪን ዲብ ኤረትርየ ሽሙማም 
ህለው” ለልብል ሸንገለቤሽ ዛህራት 
ትቀደመት። “ለሰብ ሰልጠት ዲብ 
ሸዐብ ኤረትርየ ታመት መራቀብቶም 
እግል ለአደቅቦ፡ ዲብ ናይ ጀራይም 
መድፈወድየት ለተንከበውቶም።” 
እት ትብል ህዬ ትሸሬሕ።

እሊ ክሉ “ጀራይም ድድ 
እንሳንየት” ምህም ላቱ ንቀጥ ዲብ 
ኤረትርየ ኢጀረ ሌጠ እንዴ ኢገብእ፡ 
ባክ አማንመ ኢቀርብ። ሸዐብ ኤረትርየ 
እግል ሐረካት ተሕሪር እንዴ ሰደ፡ 
ዔጻት ገአ እሎም ወሸቀ ምስሎም። 
“ዲብ ኤረትርየ ሸዐብ መደኒ ትሉሉይ 
ዋሴዕ ወንዙም ህጁማት” ውድየት 
በገ፡ በታተን ኢለትሐዜ። እሊ ሸከ እሊ፡ 
ምን ሸዐብ እግል ልዳፌዕ እስትሽሃድ 
ቃሊ ዲብለ ደፍዐ ሐረካት ቱ ትቀርብ 
ለህለ። ሐቆ 25 ሰነት ዲብ ዒድ 
እዮቤል ፍዲ ናይ እስትቅላሉ ሸዐብ፡ 
እግል ሕኩመቱ ወእስትቅላሉ ለቡቱ 
ተእዪድ እብ ነያረት አርአ። 

ግብርኖት፡
“መርማሪት መፈወድየት”፡ 

“ምን ሰነት 2002 እንዴ አምበተት፡ 
እብ ፋዬሕ ወእብ ዓኒ ጀራይም 
ግብርኖት ትወዴ” እንዴ ትቤ ትሸኬ። 
ለመፈውድየት “ግብርኖት” ትብሉ 
ለሀሌት ክድመት ወጠን ገብእ እት 
ህለ፡ እግልሚ ሰነት 2002 ምንመ 
ኢዘክረት፡ ሐቆ ሐርብ ኤረትርየ 
ወአቶብየ  (1998 – 2000) ዲብ 
እድንያይ ጀልሳት፡ ቀራር ሕዱድ 
ኤረትርየ ወአቶብየ ለተሀየበ ዲቡ ሰነት 
2002 እግል አሸሮት ለትዘከረ ክምቱ 
እግል ንጌምም እንቀድር።

ክልኢቶም ጀሃት እግለ ቀራር እንዴ 
ትከበተው፡ እት ፍዕል ምን ለውዑሉ፡ 
እት ፍንጌሆም ዕላቀት ዓድየት እንዴ 
ከወነው ቴለል ሐርብ ምን ሸንኮ፡ 
ተፍኪር “መርማሪት መፈወድየት” 
መዐነት ወረክበ። ምናተ አቶብየ እግለ 
ቀራር ኢትከበተቱ። ምን ቃኑን በረ 
ላቱ እልሓቀ እት ምድር ኤረትርየ 

ልተላሌ ህለ። ዐስከርያይ ህጁማተ 
ይአትካረመት። ዲብለ ሐልፈ ኦጎስት 
2015 እብ ገበይ ርኢስ ወዘራሀ ድድ 
ኤረትርየ ሐርብ እግል ትፍተሕ 
ኤታን ክም በ አትአመረት። እብ 
ፍዕል ክልኢተን ድወል ዲብ ሓለት 
ሐርብ ህለየ። ሰበት እሊ ሸከ ናይለ  
መፈወድየት ሓድረት ሓለት ለደክክ፡ 
ክሉ ረአሱ አርድየት ቃኑንየት 
ለአለቡቱ። 

ክድመት ወጠን እበ ከስስ ኖሰ 
ለ“መርማሪት መፈወድየት” ምስል 
ከዪድ ሕቁቅ ወድ አዳም ክም 
ኢልትዐለብ ትሸሬሕ። ምናተ “እብ 
ሰበብለ ፈዓልየቱ” በህለት ሕዱድ 
ለአለቡ ሰበት ገብአ፡ ምስል ሽቅል ቀስብ 
ሰበት ልትጌመም ምስል ጀራይም ክም 
ልትዐለብ ተሐብር።

ዲብ እሊመ ሸካዊ “መርማሪት 
መፈወድየት” ለገብአት አርድየት 
ቃኑንየት ለአለቡ ወእግል ክሉ እብ 
ሕኩመት ኤረትርየ ለትነሰአ ምስዳራት 
አሆታይ እብ ዓመት ለነክር እት እንቱ 
እንረክቡ። ሀደፍ ክድመት ወጠን፡ 
እት ቃኑናይ አዋጅ 1994 እብ ዋዴሕ 
ሽሮሕ ህለ። ሀደፉ መዳፈዐት ወጠን፡ 
ወሕደት ወጠን፡ መሕበራይ ተጠውር 
አዳበሮት ቱ። ሕዱድ ለቡ እት ገብእ፡ 
አዜ እት ለዐል እብለትዘከረ፡ ሓድር 
ተየልል  ሐርብ፡ እግል ልትራየም 
ለቀስብ ቴለል ትከለቀ። ምናተ እት 
ሰንት 2001 – 2005 እብ መሻረከት 
ባንከት ዐለም ፋዬሕ ናይ ሳረሖት 
ወራታት ገብአ። ሐቆ 2005 መ ክለን 
ክድመተን ለአትመመየ አዋልድ 
አንሳት ትሳረሐየ። 

እብ “መርማሪት መፈወድየት” 
ለቀርበ ናይ ሽቅል ቀስብ ሸካዊመ 
ምንገብእ፡ አሳስ አለቡ። ክድመት 
ወጠን እብ ብዕዳት ድወል እብ ፋዬሕ 
ለልትሸቄ እቡ እት ገብእ፡ ዲብ ኤረትርየ 
ላኪን 90% ምን አንፋሩ ዲብ ክም ከረ 
ተዕሊም ወዓፍየት ለመስል መደኒያይ 
መሻሬዕቱ ለሻርክ። ምን ወሬሕ ጁላይ 
ናይ 2015 ህዬ፡ ኤረትርየ ደረጀት 
መንበሮ እግል ትበድል ሐዲስ ንዛም 
ማህየተ እንዴ አትኣቴት ወሱክ ማህየት 
እግል ትግበእ እሎም አምበተት። እግል 
እሊ ምስል ሽቅል ቀሰብ ወግብርኖት 
ዐለቦት ወዲብ ሸካዊ ጀራይም ድድ 
እንሳንየት ዐደዮት ለገብአት ቃኑንየት 
አለቡ።

“መርማሪት መፈወድየት” 
ክድመት ወጠን አግደ ሰበብ ብዝሔ 
ልጁእ ኤረትርዪን ክምቱ ትሸኬ። እሊ 
ላኪን ምን ፍገሪት መርመራሀ በራቱ። 
እበ ሐቂቀት ለበዘሖ ኤረትርዪን 
ላጅኢን አንፋር ክድመት ወጠን 
ኢኮን። መብዘሖም ምን ክድመት 
ለትሳረሐው ወለኢትሸምሎም ቶም። 
ብዕደት አማን ዋድሐት ህዬ፡ ዲብ 
ለሐይስ ገይስ ለህለ ዝሩፍ እቅትሳድ 
ሕኩመት እግል ሽባን ትፈትሑ እበ 
ህሌት አብካት ቅያስ ልጁእ ዲብ ነቅስ 
ገይስ ህለ።

እምበለ ምን ሰነት 2002 
እንዴ አምበተ ጀሬ ለህለ ለቴለቱ፡ 
“ግብርኖት”፡ ለብዕዳም ደሊል ረከብኮ 
እሎም ለትብሎም ጀራይም ምን ሰነት 
1991 ክም አምበተ ትሸኬ። እብ 
ሐት-ሐቴ ንርአዩ፡

አሲር አው መኔዕ ሕርየት ጠቢዐት 
እብ ሒለት እንዴ ነስአከ አብደዮት 
“መርማሪት መፈወድየት”፡ “ሰብ 
ሰልጠት ኤረትርየ ለልደጋገም ፋዬሕ 
ወረስሚ ናይ እስሮ ወድድ እንሳንየት 
ጀራይም ወዱ” እንዴ ትቤ ትሸኬ። 

እተ ክምሰልሁመ እብ ሒለት እንዴ 
ዐዘግከ አዳም አብደዮት ክም ህለ 
ትጻገግ። ዐገብ እግል ለሀሌ ቀድር፡ 
ለልደጋገም ረስሚ ወእብለ ፈይሐት 
ብሂል ላኪን አርእስ ብዕድ ቱ። 
ለመፈወድየት ደሊልመ ምን አለበ፡ 
ክምለ ዲብ ብዝሓት ድወል፡ ዲብ 
ኤረትርያመ አዳም እበ ኢወዐለዩ 
ለተአሰረ ዲቡ መናሰባት እግል ለሀሌ 
ቀድር። ለሰልጠቶም እብ ኢገበይ 
እንዴ ትነፈዐው ለወደው ላኪን እት 
ፍርድ እንዴ ቀርበው ልጃዘው። 
ኤረትርያመ ክእነ መስል ጌጋታት 
እግል ኢልደጋገም ጅህድ ትሩድ 
ትወዴ።

ሕኔት ሜዛን ለቡ ተቅዪም፡ 
መርማሪት መፈውድየት፡ ኤረትርየ 
እግለ እት ስጅን ለህለው አንፋር 
እብ ጥልም ወጠን፡ ምን ክድመት 
ወጠን እግል ልህረቦ ለጀርቦ፡ ስለለ 
ወመትዐድየት ሕዱድ እቡ ክምሰል 
ትሸወሆም ሸክወት ሻፍገት ቀደመት። 
ኤረትርየ ክም እሊ አዜ እብ ዋዴሕ 
ልትረኤ ለህለ፡ ዲብ ዐለዮ እግለ ህለው 
መዋጥኒነ ታመት ክድመት እት 
ተሀይብ፡ እት ዐዶም እግል ለአቅብሎ 
ወወጠኖም እግል ልብጸሖ ምን 
አትናየተት፡ ፍገሪቱ እግለ መፈወድየት 
ለፈዴሕ ቱ። ዐስሮታት ኣላፍ ምኖም 
ህዬ፡ ዲብ 25ይ ዒድ እስትቅላሎም 
ሻረከው ወብዝሓም ተሉዎም ህለው።

“መርማሪት መፈወድየት” 
ላመ እብ ንዛም ፍርድ ለተአሰረው፡ 
ሕርየቶም ትትቀንጠጥ ወእድንያይ 
ቀዋኒን ለጠብልቡ ሕቁቆም  ልትከለኦ 
እት ትብልተ ለትሸኬ። አስክ 
እግለ መሰል ስኔት ላቱ፡ አብያት 
ፍርድ ደገጊት፡ እንዴ ኢትትናወሉ 
አምሸሸት ምኑ። እግለ እብ ሕርያን 
ለትከወነ ወምን ልውሕድ ሐቴ ምነ 
ሰለስ ዳይናታት ወለት አንሳይት 
እግል ትግበእ ለቀርር፡ ዝያድ 80% 
ወራታት ፍርድ ለለአገዴ አብያት 
ፍርድ ደገጊት ለአመሽሽት ምኑ። እሊ 
ህዬ ለመፈወድየት ወራታት ፍርድ 
ኤረትርየ በታተን ሸርዕየት ክምሰል 
አለቡ እግል ተአተምስሉ ወጠኖተ 
ለለአበርህቱ።

እብ አማን ኤረትርየ ወራት ፍርድ 
እግል ተአደቅብ እብ ጅድየት ትሸቄ 
ህሌት። ሐዲስ ጀራይም ወመደኒያይ 
ቀዋኒን እት ረአስ አትኣተዮተ፡ 
ዳይናታት ወዔቅበት ቃኑን፡ ታ’መት 
እንድንያት በቃዐት ክም ተሀሌ እሎም 
እግል ቲዴ ትሸቄ ህሌት። እብ አማን 
ህዬ አደቀቦት ወራት ፍርድ ሓለት 
መሕቡስ አትሓያስ፡ ለኤረትርየ ምስል 
ምጅልስ ቅራን ክምሰሉመ ለዓሊት 
መፈወድየት ሕቁቅ ወድ-አዳም እንዴ 
ተዓወነት ትሸቄ ዲቡ ለሀሌት ክልኦት 
ጋር ቶም።
ደረር
ለመፈወድየት፡ “ዴራይ አፍዓል 

ሕኩመት እግለ ሸዐብ እግል ትጭቀጥ 
ለትትነፈዐ እቡ፡ ምን ገበይ ሽቅል 
ናይለ ሕኩመት ለኢልተፈንቴቱ” 
እንዴ ትቤመ ትሸኬ። ዲብ እሊመ እብ 
ረስሚ ወለልደጋገም ወእብለፈይሐት 
ክም ገብእ፡ ወለሐቴ ደሊል አለበ። 
ለሐቂቀት ዴራይ አግቡይ መርመረ፡ 
ዲብ ቃኑን ኤረትርየ ጀሪመት ቱ። 
“እድንያይ እትፋቃት ድድ ለለዐዝብ 
አፍዓል” እግለ ልብል ቃኑንመ እግል 
ናይ ኖሰ ቃኑን እግል ተአተርድ 
ኤረትርየ ፋርመት እቱተ። ክምሰል 
ጅዙእ ናይለ ዓድለት እዳረተ እግል 
ተአደቅብ ለወዴቱ ጅህድመ፡ ናይ 

አትፋዝዖት በራምጀ ወናይ አምን 
መአሰሳተ እድንያይት ደረጀት እግል 
ተሀሌ እሎም ትጀሀድ ህሌት።

ብዕድ ይእንሳንያይ አፍዓል፡
ብዕድ ለመፈውየት ለትዘክሩ 

ህዬ “እብ ክምኩም ምጅርም ብሂል” 
ክምሰልሁመ እት አካን ብዕዳም ሰጂን 
ቱ። እሊ ክሉ ረአሱ አሳስ ለአለቡቱ። 
እግልሚ፡ መደንያይ ወናይ ጀዘ ቃኑን 
ኤረትርየ ለልጻረር ሌጠ እንዴ ኢገብእ፡ 
ክምኩም ሸከ መትቃዋም መደኒያይ 
ወስያስያይ ዓዳት ኤረትርያ ቱ። 
አክል-አክል ዎሮ እት ቤት-ሕኩመት 
ነብር ለዐለ እሱር፡ ዕያሉ ምነ ቤት 
ኢትዳገነቱ። እሲቱመ ዲብ ምህም 
ሽቅል ሕኩመት እንዴ ኢተርፍ ዲብ 
ሽቅለ ተአተላሌ። እሊ እግል ኤረትርየ 
ሐቴ ምነ ሕዳት ሰብ መሰል ሰኔት 
ወድየ። “መርማሪት መፈወድየት” 
እብ ክምኩም ምጅርሚን ብሂል እግለ 
እብ ጀሪመት ለለአጸብጥ ወለለአጃዜ፡ 
ምስል ሰብ-ጀሪመት መትዓዋን 
እግል ተሐባብሮ ጀረበት። እብ 
አማን ዲብ ኤረትርየ ምስል ጀሪመት 
ክም ልትዐለብ ወደሊል ሳብት ዶል 
ለትረከበያተ ምስዳር ቃኑንየት 
ትነስእተ።
ንዕዮ
ዲብ መጃል ንዕዮ “መርማሪት 

መፈወድየት” ለኢህለ ናይ ዲን 
ወቀባይል ጀራይም ቃመመት። 
ኤረትርየ ላኪን ክም ዕላመት ውሕደት 
አድያን ወቀባይልቱ ለትትነሰእ። እብ 
አድያን ወቀባይል ነዐር ወረዐድ 
ዲበ ትትሰዋሴ ለህሌት መንጠቀት፡ 
ኤረትርየ ሰላም ወመስኩበት ክህላት 
ሕድ ወውፋቅ እት ብዝሕየት እግል 
ትብኔ ቃድረት ህሌት። “መርማሪት 
መፈወድየት” “ሰብ ሰልጠት ኤረትርየ 
ምን ሰነት 1991 እንዴ አንበተው፡ 
ጀራይም ወዐመጽ ድድ እንሳንየት 
ወዱ ህለው” ብሂለ ለለአስደምም ቱ። 
እሊ ሸከ እሊ ስዱ ለሐልፈ ፈውደት 
ቱ።
ቀጭፍ
እብ ሕድ ለሸብህ “ለልደጋገም 

እብ ቅሎዕ ወእብ ፋዬሕ ዲብ ሸዐብ 
መደኒ ቀጭፍ ገብእ” ትብል። እሊ 
ተሽውህ እግል ሕኩመት ሌጠ እንዴ 
ኢገብእ፡ እግለ ስቁፍ ዓዳት ለቡ 
ሸዐብ ኤረትርያመ መናካል ቱ። ዲብ 
ኤረትርየ ላኪን ቀጭፍ ምን ቃልስ 
ለሳድፍ፡ እብ መጅተመዕ ጽዩእ ወእብ 
ቃኑን ጀዘ ክቡድ ለለአጃዜቱ። እብ 
ዓመት ክመ ልትአመር ህዬ፡ ዲብ 
ኤረትርየ ለገብአት ወለት አንሳይት 
ቀጭፍ ልግበእ ወሽንርብ፡ እግል 
ኢትጅሬ እተ እንዴ ኢትፈርህ፡ እብ 
ላሊ ወአምዕል ዲብለ ገብአት አካን 
ትትሐረክ። እሊ ዲብ ኤረትርየ 
ለህለ ሕቁቅ ወመሕበራይ ጠበቀት 
ወለት አንሳይት ህዬ፡ ሕኩመት እብለ 
አቴቱ ገለድ ሌጠ እንዴ ኢገብእ፡ 
አዋልድ አንሳት እት መደት ንዳል 
እግል እስትቅላል ወእግል ብነ ወጠን 
ለአግደያሀ ተረት ለተአከዳቱ። 
ለመፈወድየት፡ እት ኤረትርየ ለህለ 
ቴለል ኤች ኣይ ቪ እብ ሰበብ ፋዬሕ 
ቀጭፍ ክምሰል ቱ ተአሽር። ለአማን 
ላኪን እት ሰነት 1991 ስስ ምን 
ምእት(6%) ለዐለ ዐደድ መትጸባጥ 
እብ ኤች ኣይ ቪ፡ ዲብ ሰነት 2015 
ዲብ 0. 91% ምን ምእት ትከረ። 
እሊ ዕልብ እሊ ምስለ ዲብ አርድየት 
ለህሌት ሓለት ለኢናስብቱ። ሰበት እሊ 
ህዬ ምስል ሐቂቀት ለልጻረር ሸካቱ። 

ቀትል
ዲብ ቀድየት ቀትል ህዬ 

ለመፈወድየት “ሰብ ሰልጠት 
ኤረትርየ ምን ሰነት 1991 እንዴ 
አምበተው ጀሪመት ድድ እንሳንየት 
ላቱ ቀትል እብ ረስሚ ወዱዎ ጻንሓም 
ህለው።” እንዴ ትቤቱ ለትሸኬ። 
እሊመ ሳብት ደሊል ኢቀድመት 
እሉ። ብዕድ “እንዴ ዘበጥከ ቅተል” 
(Shoot – to Kill) ለትብል ስያሰት 
ህሌት ለልብል ሸከ ህዬ ፈልቀሰት። 
“ምስል ሓለት መኔዕ ላኪን፡ ዲብ እሊ 
ስኒን ቅሩብ፡ እብ ቅልል ለቤላቱ ገብእ 
ለህላ” ህዬ ትብል። ለሐቂቀት ላኪን 
ክምሰልሁ ለትብል ስያሰት ኢህሌት። 
ለመፈወድየትመ ሐበት ምን እስባት 
እግል ተአቅርብ እቱ ኢቀድረት።
ጽብጠት
ለመፈወድየት “መርማሪት 

መፈወድየት”፡ “ዲብ ውቅል ሰልጠት 
ሕኩመት ወጀብሀት ሸዕብየት 
ለህለው ሰብ ሰልጠት ወቃደት ጄሽ 
እንዴ ወሰክከ ፍንቱያም አፍራድ 
ለመስኡልየት ልትሐመሎ” እንዴ 
ትቤ ሻክየት ህሌት። እግል ሰልጠት 
ወጠንየት ድክክ እንዴ አበለት ህዬ፡ 
“ምጅርሚን እብ ከአፎ ክምሰል 
ልትጸበጦ ለለርኤ አግቡይ ፍርድ 
ለከስስ ታያን ኢህለ።” ትብል። ለሀደፍ 
ዋዴሕ ወአኪድ ቱ። ለ“መርማሪት 
መፈወድየት” እግል መጅልስ አምን 
ናይ ምጅልስ ቅራን፡ እግል ኤረትርየ 
ዲብ ICC እንዴ ሓለፈት እግል ተሀብ 
ትትሐሰብ።

“መርማሪት መፈወድየት” 
ለትፈርድ ጀሀት ክምሰል ኢኮን ኖሰ 
ትልእም። እብ ብዕደት ህግየ፡ እሊ 
ሸከ እሊ አሳስያይ ሐቃይቅ፡ ወዳሐት፡ 
ረታዐት ወቃኑናይ መቃዪስ ለናቅስ 
ምኑቱ። እሊ ሕዱድ ሰልጠቱ ለተዐደ 
ሐሽም ሰለሰ ነፈር፡ ኖሱ እብ ሒለት 
እንዴ ነዝዐ ዲብ ናይ ርቦዕ ዘበን ሓለት 
ሕቁቅ ወድ አዳም ዲብ ፍርድ እግል 
ልትኮሸዕ ጀረቦቱ እብ ዋዴሕ “እሊ 
ቴለል፡ እግል እድንያይ ሰላም ወአምን 
ለለአፈርህቱ” እንዴ ቤለ፡ ምጅልስ 
አምን እግል ኤረትርየ ዲብ ICC 
እግል ለሓልፈ መትሐሳቡቱ። 
መከምከሚ
ኤረትርየ፡ እግል እሊ እብ 

ስያሰት ለትደረከ፡ ወአሳስ ለአለቡ 
ሸካዊ ወመደምራይ ሊከ መርማሪት 
መፈውድየት ነክር። እግል ኤረትርየ 
ሌጠ እንዴ ኢገብእ፡ እግል አፍሪቀ 
ወእት ገበይ ዐቦት ለህለየ ድወል፡ 
ለለሃጅም ምስምሰ ለአለቡ ሸከ ክምቱ 
ተአምን። እግል አንፋር መጅልስ 
ሕቁቅ ወድ አዳም ወክለን አንፋር 
መነዘመት ምጅልስ ቅራን ህዬ፡ ዐዳለት 
እንዴ ጸብጠየ እግል ሊጊሰ ወእሊ ምን 
አያም ቅዱም እንዴ አምበተ፡ ድድ 
ሸዐብ ኤረትርየ ለተሐበከ ኢዓድል 
ተሻውህ እግል ለአብጥረ እግል 
ልትጻገመ ትትላኬ።

እግለ ተአግድየ ተረት እበ ከስስ 
ህዬ፡ ዲብ ንዳል ሕቁቅ ወድ አዳም 
ለትወለደት ደውለት ሰበት ገብአት፡ 
ሕቁቅ ወድ- ወዳም እብ ክሉ አግጸቱ፡ 
መደኒያይ፡ እቅትሳድያይ፡ ስያስያይ፡ 
መሕበራይ ወናይ ዓዳት አውለውየት 
ናይ አውለውያተ እንዴ ገብአ እግል 
ለአተላሌ ክምቱ ትሸሬሕ። አሳሲ 
ሸረፍ ወእስትቅላል ሸዐበ ክምሰልቱ 
ህዬ ተአክድ። ኤረትርየ ወሸዐበ 
እብ ሰበት ዓድለት ቀድየቶም እግል 
ልትዐወቶ ክምሰል ቱ ህዬ ስቀት 
ታመት ብእቶም።

ረመዳን ታይብ

ዲብ ሰነት 1991 ዲብለ 

እስትቅላል ለረከብነ እቱ ወክድ፡ 

ሸዐብ ባጽዕ ምን 20.000 ልውሕድ 

ዐለ። ለመሪር ሐርብ ሸዐብ ብዙሕ 

ለአፍነ ዘብጥ ጥያራት ህዬ ደማር 

ብዙሕ ሰበት አጅረ ክሉ ሐረከት እለ 

መዲነት ገጽ ግረ በልሱ ጸንሐ።

እትሊ ወክድ እሊ እብ ወግም 

ሸዐብ ባጽዕ ዝያድ 40.000 ህለ 

እግል ልትበሀል ቀድር። እሊ ዕልብ 

እሊ ህዬ ምስለ ዲብ ሰብዓታት ለዐለ 

ብዝሔ ሸዐብ ባጽዕ እት ዘይድ ገይስ 

ህለ። ባጽዕ ህዬ ምስለ እብ ስካነ 

ካልኣይት  ደረጀት ለትጸብጥ 90 

ኪሎሚተር እንክር ቅብለት ምን 

አስመረ ለህሌት መዲነት ከረን  ዲብ 

ትትረኤ፡ ናየ ፍንቲት ሚዘት በ። 

ባጽዕ እብ ወራታት ሽቅል ልግበእ 

ወምስል መካሪት ምድረ ዲብ 

አግዳም በሐር ሰበት ህሌት፡ ክምሰል 

መንገአት ኤረትርየ እግል ትትወሰፍ 

ትቀድር።

እሊ ህዬ ምስለ ዲብ ሰነት 1997 

ምስል መአሰሰት ውዛረት ርዝቅ 

በሐር እብ ዕን ጀለቦት ዓሰ ትትረኤ 

እት ህሌት ባጽዕ ለዐቤት ናይ ትጃረት 

መዲነት ተ እግል ልትበሀል ቀድር። 

እብሊ ህዬ ምነ ዲብ በሐር ቀየሕ 

ለህለየ ሚናት ባጽዕ ሐቆ ጅደ እት 

ሳልሳይት ደረጀት ለትትረተብ ሚነት 

አው መዲነት ተ።

ባጽዕ መካሪተ ዲብ ግንራሪብ 

ባጽዕ ሐቆ ሕርየት
በሐር ሰበት ቱ ህዬ፡ ዝያደት ወራታት 

ክምሰል ለሀሌ እለ ለወዴቱ። እለ 

መዲነት እለ ዝያደት ክሉ መዳይን 

ኤረትርየ ላሊ ወአምዕል ትሩድ 

ወራታት ትጃረት ወበሐር ለገብእ 

እተ መዲነት ተ። ክምሰል ከረ 

ከደማት እዳረት ሸቃለ፡ ክምሰልሁመ 

ምን ዓሲመት አስመረ ለልደሬ 

ወለቅሎሌ መካይን ሽሕነት ለለዐይር 

እተ ወልትፈረር ምነ ሰበት ገብአት። 

እሊ ህዬ ምስለ ትፈናተ ከፈፍል 

ዐለም በህለት ኤስየ ከሊጅ ዐረብ። 

አሮበ ወአምሪከ ለመጽእ ለትፈናተ 

ዐፍሽት ወበዳዬዕ ለጸዐነ መራክብ 

ለሚነት ለካልኣይ ወራታት ክምሰል 

በ ትትአከድ።

ዲብ እሊ እግል ልዘከር ለቡ 

መርከዝ ቅወት በሐር ምስል ስያሐት 

ለትጻበጠ ናይ ከደማት ወራታት 

በህለት ለእብ ገያደት ለስሐብብ 

ለህለ ናይ ፈናድቅ ከደማት ወምን 

ግንራሪብ በሐር ራይማት ለህለየ 

ጀዛይድ ደህላክ ለህለ ለለአትናይት 

ወለለትዐጅብ አካናት ስያሐት 

እግል ምስተቅበል ባብ ለፈቴሕ እት 

ወግም እግል ልእቴ ለአስትህሉ። እሊ 

ህዬ እግል በሐር ቀየሕ እብ ዓመት 

ወባጽዕ እብ ፍንቱይ ለነውር ወጀላል 

ለለሀይብ ቱ።

እብሊቱ ህዬ ባጽዕ ሐቆ እስትቅላል 

ለናይ በዲር ሸክለ እት አካኑ እት 

እንቱ ዝያደት ዲብ ትትዐመር 

ወትትነወር ገይስ ህሌት። ዮም ባጽዕ 

በዲር ለኢተአምሩ ለትፈናተ መባኒ 

እብ ጥውርት ገበይ እንዴ ትሸቀ 

እተ እግል ግርመት ወጀላል ናይለ 

መዲነት ገጽ ቀደም ለዋሌ ልትረኤ 

ህለ። እሊ ህዬ ፈድል እስትቅላል ቱ 

እግል ልትበሀል ቀድር።

ሐመድ-ሉል ሐ ሰርቀ ከመጽአ፡ ወሐር ሹም በርህ ወድ ዳፍለ ለአሐ 
ብለሰ ቤሎ፡ ከህቱ ኢእበልሰ ምን ቤለ፡ ለሹም ህዬ ወትከለም አንስ ሓይላይ 
ሰብ ተሐት ሽት ትከለአ ቤሎ። ህቱ ህዬ እብለ ሕላየት በልሰ ዲቡ፦

ምን ሐልየት ማርየ

እዲነ ምን ፈርሀት ተ - ምን ሹት ወምን ግንዳሌ

ዕጹም ልሳረቀ - ሀርመ ፈዳብ ልትጋሌ

ካይን ጠልመከ - ኖሱ እንዶ ልዳሌ

ፈዳብ ቀትለከ - ወዘብጠከ ወዋሬ

አክቡድ ኩሹን እት እንቱ - ለአፈች ከአፎ ልትዓሬ

ሕላይ ሐቆናቱ - ወሐቆ እንሳቱ ቅዛሬ

ዐጣል ግሬሽ ዳምሞ - ወአሐ ሓባል፡ ወእንፋሬ

ለአመት ወድ ሻውሽ - ተአትሃጅከነ ምን ማሌ

ቀየሕ ሕብር ተረንከ - ራውየት ተ እምብለ ብሻሌ

እሲት ለሀ ሚ ትገብእ - ምንመ ትገርም ወትትማኔ

ክም ግርቢት ትትዓረር - ወክም መሰንቆ ትትቃኔ

ገደቦ እት ሐባብ ተ - እብ ሐጻይን ሕድ ባሌ

ገደቦ ሽንጌረ - ለዓሉጅ ምን ሕድ ተዓዴ

 ሸየምተ ትቃተለ - ውውላደ ልትዋሌ

ገደቦ ለእት ተገብ - እተአምሱለ ሕዳሌ

ገደቦ ዐድ-ተክሌስ - ምን ሕድ ትዘምት ወትካሬ

ገደቦ ብሌን - ምን ሕድ ደብድብ ወትፋሬ

አስፈዳይ እት ብእተ - ለሃመ ዶል ትትዓሬ

ገመርታይ መዛግብ - ቅለጥ ላክፍ ወካሬ

እብኔ ሐረምዝ - ለዓጅ ቀርኑ ለዋሌ

ምንመ ሐውን አስፈዳይ - ከድም እተ ወዋሌ

ገደቦ ዐድ-ገርጊስ - ብእስት ተ ምንመ ትትዓሬ

ክብድተ ትትቃተል - ወቀላለ ትትዓሌ

ኖሱ መጽእ ለኢሞተ - እለ ኪደት ለልትጋሬ።

ዝያረት

ሕዱግ ስሌማን

መሕበር ወጠን ሸባባት ወደረሰ 
ኤረትርየ አቅሊም ጋሽ በርከ ምን ዮም 
1-3 ጁን እት መዲነት ባርንቱ ሳምን 
መትነዛም ሸባባት ለአቅሊም ወዲ ክም 
ዐለ እተ ሐልፈት ጥብዐት ጀሪደት 
ኤረትርየ ሓዳስ ገሌ ክፈሉ እቅሩባም 
እግልኩም ክም ዐልነ ልትአመር። 
ዮም ህዬ ክም አተላላይ ናዩ ምስለ 
ምን ለትፈናተ ምዴርያት ለአቅሊም 
እንዴ መጸው እብ ለትፈናተ ጽበጥ 
ለሻረከው ሽባን ምስሎም ለወዴናሀ 
መቃበለት ህሌት ከእተ ታምም ጽበጠ 
እግል ነዐዴኩም።

ምን ምዴርየት ሃይኮታ እንዴ 
ሻራከ እት ጅግራታት ደጊም 
ሕላይ፡ አሽዓር፡ ቅሰስ ክምሰልሁመ 
መዐሉማት ዓም እንዴ ትጃግረ እብ 
ጀዋእዙ ምዴርየቱ ለአቀብል ለዐለ 
ሻብ ዐብደልከሪም መሐመድ ኣድም 
እንዴ ረክብነ እብ ክሱስ መንፈዐትለ 
ገብእ ለዐለ ወራታት ጅግረ ወእብ 
ፍንቱይ ደጊም ሕላይ ንዳል ስኡላሙ 
ዐልነ። 

መንፈዐቱ ብዝሕተ ተ፡ እሊ ሕላይ 
እሊ እግለ ሐዲስ ግም ምስለ ህለው 
እቱ ዘበን ለማሌ ዐለ ዘበን ወመንበረት 
እትለ ናዮም ኤረትርየ እንዴ ገብአው 
እግል ልታዩና ሰድዮም። እግልሚ 
ሕላይ ማሌ ለማሌ ዐለት ሐያት፡ 
ታሪክ፡ መንበረት ወማሌ ለዐለ ሻብ 
ሚ ለመስል ወቀዩ አውቀ እት 
ሰዋልፍ ንዳሉ ምጅተምዑ፡ ወእብ 
ዐቢሁ ንዳሉ ወብዕድ መሳጢሩ እግል 
ለሐናፍሎ ሰድዮም።

እሊ ሐዲስ ግም ህዬ እሊ ለማሌ 
ተሐለ ሕላይ እት ቀዋቅል ወታይን 

ማሌ ሚ ክም ዐለት እግል ለኣምር 
ሳዲሁ ህለ።

እምበል እሊመ ምስለ ህለ ወራር 
ዓዳት ገቢልነ እብ ዐውለመት እግል 
ልዳፍዖ ለሰዴቱ፡ እሊ ሐልየት እሊ 
ከትር ለእግለ እበ ሐዲስ ግም መፈተይ 
ጋብእ ህለ፡ ሰነት እብ ግዲደ እት 
ደጉሙ ትርእዮም እሊ እግል ኖሱ 
ልትወረስ ክም ህለ ለልሐብረካቱ።

ደረሳይ ካልአይት ደረጀት 
መድረሰት አቁርደት ሻብ ዐማር 
ሳልሕ መሐመድመ እብ እንክሩ 
እት መዐሉማት ዓም ደረሰ ምዴርየት 
አቁርደት እንዴ ወከለ ለመጽአ ዐለ።

ህቱ እት መዐሉማት ሽባን ደረሳለ 
አቅሊም እቱ እንዴ ሻረከ ምን ክሎም 
መትጃግረት ታምም ንቃጥ እንዴ 
አምጽአ እብ ደረጀት አቅሊም 1ይ 
ፈግረ ከመሰጀል ዐቢ ነስአ።

ዐማር ዎሮት ምነ ምሽክለት 
ዕንታት ለቦም ሽባን ቱ፡ እንዴ 

 ሻብ ዝሕረት ምጅተመዕ ቱ!
ትመረሐ ለመጸ ዐለ ምናተ እብ ፈሀም 

ክሉ መርሐ።
እግለ እብ ዕንታቶም እት ልርኡ 

ሐያቶም ለመርሖ ደረሰ ሽባን እንዴ 
ሐልፈ አወላይ ሰበት ፈግረ ወምስለ 
ህለ እግሉ ምስክነ እለ ደረጀት እለ 
እብ ርክበቱ ሰበት ዐጅቤነ መንፈዐትለ 
ሳምን ክምሰልሁመ ምስክነ ለልትበሀል 
እሱቱ ትብል? እንዴ እንቤ ስኡላሙ 
ዐልነ።

ህቱ ክእነ እት ልብል በሊሱ 
ለአነብት፡ እለ ሳምን እለ መንፈዐት 
ብዝሕት በ እብል፡ እግልሚ እሎም 
ሽባን  እትለ ሳምን መትነዛም ሸባባት 
አቅሊም ጋሽ በርከ ሹሩካም ለህለው 
ምን ክል ድጌለ አቅሊም ለመጸው 
ሰበት ቶም ለሀይከ ምን ለሀይ ተጃርብ 
እግል ልክሰብ ወእት ፍንጌ ሕድ ፈተ 
ወሰዳይ እግል ትትከለቅ ለትሰዴተ።

እምበል እሊመ ሽባን ለህለ እግሎም 
አፍካር ወምህዞ እትለ እንዴ አቅረበዉ 

በክት መትቀዳም 
ወሰዳይት እግል 
ልርከቦ ለትሰድዮም 
ሳምን ተ፡ እሎም 
ሽባን እሎም ምን 
እለ ሳምን ተጃርብ 
እግል ልርከቦ 
ትሰድዮም።

ምን እሊ እንዴ 
ትበገሰው ፈጅር 
እግል ርሖም 
ወዐዶም ለገብእ 
ሓጃት ብዞሕ 
እግል ለአፍሩ 
ወልምሀዝ በክት 

ዐቢ ለትፈትሕ ተእንዴ ቤለ፡ እብ ክሱስ 
ምስክነ ክእነ ወሰከ። ወላሂ አነ ምስክነ 
ለእብሉ ምስክነ ፍክር ወሐንገል ቱ እት 
ኢኮን ገሮብ ምንመ ነቅስ ወመስክን 
ፍክር ሰሊም ወምክ ሕያይ ሐቆ ህለ 
እግልከ እት ክሉ መጃላት እግል 
ትትዐወት ትቀድር። ለሰኣል ነፍስከ 
እንዴ ደመንከ ዶል ትትበገስ ወእግል 
ትትዐወት ክምቱ እንዴ ደመንከ ዶል 
ቀንጽ ቱ፡ እሊ ዶል ወዴ ህዬ 
ምንመ ኢትትዐወት መጦር 
ዐውቴ ትበጽሕ።

ሻብ ሙስዬ መብረሀቱ 
እት መዲነት አቁርደት 
ክም መድርስ ምግበይት 
ደረጀት ለሸቄ ሕጁብ ቱ። 
ህቱ እት መጃገረት ወዐዝ 
ሸቃለ ሕኩመት ለገብአ እቱ 
ምዴርየት አቁርደት እንዴ 
ወከ ሹሩክ ዐለ፡ መሻረከት 

ሌጠ እንዴ ኢትገብእ 
እብ ጃእዘት መጸዮም 
ሳልሳይ ሰበት ፈግረ 
ፍላሽ ለአነስእ ራድዮ 
ተሀየበዩ።

እለ ትገብእ ለዐለ 
ሳምን መትነዛም እግለ 
ሽባን ሚ መንፈዐት 
በ ትብል እተ ልብል 
ሰኣል እት በልስ ሻብ 
ሙስልዬ ክእነ ቤለ። 
ወድ ሚን-ኣድም ምን 
ተዐሊም ወኬን ናይ 
ጠቢዐት መውህበት 

ህሌት እግሉ፡ እለ መውህበቱ ህዬ ምን 
ተዐሊም ወኬን እብ ክእነ ለትመስል 
ገበይ እት መንፈዐት ገቢል እግል 
ለአውዕለ አብካት ዶል ረክብቱ እግል 
ልትቀደም ለቀድር፡ ሰበት እሊ፡ እሊ 
መናሰባት እሊ እግለ ህሌት እግልነ 
መውህበት እግል ንፈትሽ እት መጃል 
ፈን፡ መቅደረትነ እት መዐሉማት ዓም 
ወናይ ዐድነ ወሰዋልፍና ወብዕድ እቱ 
ዶር ሰኒ ለቀድም ቱ።

ለሻብ ህዬ እትለ መናሰበት እለ 
ሻርክ እት 
ህለ፡ እግል 
መንፈዐቱ 
ክምሰልተ 
እ ን ዴ 
ኣ መ ረ 
እ ግ ል 
ል ት ነ ፈ ዕ 
እበ ቡ 
እ ብ ል ። 
እ ግ ል ሚ 
ለ ም ሕ ል 
እት ቀደሙ ሰበት ህለ ለሻብ ምን እሊ 
ምሕል እሊ  ገሌ እንዴ ነስአ እግል 
ሊጊስ ህለ እግሉ እብል። መሕበር 
ወጠን ሸባባት ወደረሰ ኤረትርየ ህዬ 
እግል ሽባን ክእነ ለመስል አብካት 
እንዴ ፈትሐ ምዩሎም ታሪኮም 
ወዓዳቶም ለታይኖ እቱ ቴለል ምን 
ከልቀው እግል ሐምዶም ወእበ 
ትወቀለት እግል ለአተላልዉ እትፋኔ 
እት ልብል ረአዩ አትመመ።

ሻብ ዐብደልወሃብ ስሌማን 
መስኡል ሽባን እት ምዴርየት 
ሀይኮታቱ፡ ህቱ እብ ክሱስለ ሳምን 
እት ሸርሕ ክእነ ልብል። ደዓም እብ 
ደረጀት አቅሊም እለ ሳምን እለ እት 
ምዴርየትነ ጋብአት ዐለት፡ ዮም 
ዓመት ህዬ እብ ደረጀት አቅሊም እት 
ካልአይት ሰነቱ እት መዲነት ባርንቱ 
ጋብአት ህሌት።

ሀደፍ እለ ሳምን እለ፡ ሽባን እትሊ 
እቱ ለህለው ዘበን ለሳደፈ ተሐዲ 
ለገብእ ህለ ካድም ዐማር፡ ተዐሊም፡ 

ስያሰት፡ እቅትሳድ፡ እጅትማዕየት፡ 
ዓዳት፡ ታሪክ ወብዕድ ዝሕሮታት እለ 
ወጠን እግል ታየኖት እብ ለትፈናተ 
አግቡይ ለገብእ ወራታት ቱ።

እሊ ዮም ለህለ ሻብ ታሪክ ወዓዳት 
እሊ ገቢል ምንገብእ ወሰዋልፍ ንዳሉ 
እቡ እግል ልትሐበን ወምን ግም እት 
ግም እግል ልትሰዴ ለአመመ ወራታት 
ቱ። እሊ ወራታት እሊ ህዬ እብ ሽባን 
እግል ሽባን ሰበት ገብአ፡ ለሀይከ እግል 
ለሀይ ገሌ ተጅርበት ለሀይብ ወክም 
ደርስ ገብእ።

ዝሕረት ምጅተመዕነ እሊ ሻብ 
ዮም ሰበት ገብአ፡ ክሎም አጅህዘት 
ሕኩመት ወምጅተመዕ እት ጋሪት 
እሊ ሻብ እሊ እት ከድሞ ልትርአው 
ህለው ወዝያድ እግል ልክደሞ ቦም 
እብል እንዴ ቤለ እብ ክሱስለ መናሰበት 
ረአዩ አትመመ።

ሻ’በት ነፊሰ አሕመዲን መስኡለት 
ሽባን እት ምዴርየት ድጌተ፡ ህተ ዝያድ 
እት ሐልየት ንዳል እንዴ ተንከበት ተ 
ረአየ ለተሀይብ።

ታሪክ ቀዳምያም ውርስ እግል 
ሓርያም ክምሰለ ልትበሀል እትለ ሳምን 

እለ ገብእ ለአስመነ ወራታት 
ወእብ ፍንቱይ ደጊም ሐልየት 
ንዳል እብሎም ሐዳይስ 
አግማም እሊ ለማሌ ዐለት 
ፍርስነት፡መሪር ቴለል፡ ወለ 
ተሐለፈ አኖካይ ሕርየት እብ 
ሽዑር ወዝክርያት ለሐልዉ 
ሰበት ትርእዮም፡ ለታሪክ ማሌ 
እብለ ሕላየት ማሌ ልትወረስ 
ክም ህለ ትትአከድ። ሰበት 
እሊ ክእነ ለመስል መናሰባት 
እግል እሊ ሐዲስ ግም እግል 
ልብለሕ ወልፍጠን ለሰዴቱ 

ትብል።
እት ደጊም ሕላይ ሰውረት 2ይት 

ለፈግረት ሻ’በት ሳሊና አስገዶም ክእነ 
ለትመስል ሳምን እግ’ለ ህሌት እግልነ 
መውህበት ሕላይ እግል ነአሌሌ 
ወእት መስተቅበል እቡ እግል ንክድም 
አርደት ለልአጠፍሕ እግልናቱ።

አነ እግል ኢበለ ለሐዜ እሎም 

ናዮም ሽባን ናይ ማሌ ታሪክ ንዳል 
እግል ለኣምሮ ህለ እግሎም፡ እሊ እግል 
ሊደው ገብአው ምንገብእ ሕላይ 
ንዳል እግል ልስምዖ ህለ እግሎም፡ 
እብለ እትፋነዮም። 

ምን መናድሊን ዋልዴን 
ለትወለደት ሻ’በት ረሕመ ሳልሕ 
ሐሰን ምን ምዴርየት አቁርደት ተ። 
እግልሚ ሐልየት ንዳል ደግሚ እንዴ 
እንቤለ፡ ክም ሰአልናሀ ክእነ እት ትብል 
በልሰት እግልነ፡ አቡዬ ሽሂድ ቱ እምዬ 
ህዬ ለትሐለፈ መሪር ቴለል ንዳል እብ 
ሐት ሐቴ እት ዳግሙ እግልዬ ሰበት 
ዐቤኮ ተአሲር ወደ እቼ፡ እብሊ ቱ 
ለእደግሙ ወአዜመ እግል ምዴርየቼ 
2ይት ደረጀት እንዴ ነስአኮ እግለ 
ማጽአተ ህሌኮ ትቤ።

መስኡል ስያሰት ወነዘሞት ሽባን 
እት መክተብ መሕበር ወጠን ሸባባት 
ወደረሰ ኤረትርየ አቅሊም ጋሽ በርከ 
ሻብ ማሪቆስ ግርማጽዮን እብ እንክሩ 
እብ ክሱስ ሀደፍለ ሳምን እት ሽርሕ፡ 
ናይ ዮም ዓመት ሳምን ነዘሞት 
ሽባን፡ ሽባን እት ከብድ ምጅተመዕ 
ለህለ እግሎም ዶር እግል አርአዮት 
እብ ደረጀት ወጠን እብ መምርሕ 
መክተብ መርከዚ መሕበር ወጠን 
ሸባባት ወደረሰ ኤረትርየ ለትገብእ 
ሳምን ተ። እብሊ ህዬ ሻብ ዮም ለህለ 
እግሉ ሰዋልፍ ንዳል ወምጅተመዕ 
እግል ልውረስ ወልአርኤ ለገብእ 
ወራታት ቱ።

እሊ ህዬ ፍሬለ እት ክል ምዴርየት 
ገብእ ለዐለ ጅግራቱ ዮም ዓመት ህዬ 
ለትፈንትዩ ምን ለሀሌ እት አሌላት 
ሕርየት 25ይት ሰነት ገብእ እብ 

ሀለዮቱ ጽበጡ ምስለ ሕርየት 
ለትጻበጣቱ፡ ክምሰልሁመ 
እት ሳወ ለገብእ መሀረጃን 
ሽባን እቱ ለሻርኮ ሽባን እግል 
አሌለዮትመ ሳዲነ ህለ። ሰበት 
እሊ እሊ በርናምጅ እሊ ሀደፉ 
ዘብጠ እግል ኢበል እቀድር።

እሊ ገሌ ምነ እተ 
መናሰበት እንዴ ሻረከው 
ጀዋእዝ ለነስአው ሽባን 
ወመስኡሊን ምዴርያት 
ለረከብናሁ ረአይ ዐለ። ሳምን 

መትነዛም አቅሊም ጋሽ በርከ እግል 
እሊ ዝሕረት ምጅተመዕ ላቱ ሻብ እት 
ክሉ መጃላት ዶሩ እግል ልቀድም 
ወእት ታሪኩ እግል ለሐጥጥ ለትሰዴ 
መናሰበት ዐለት። እግልሚ ሻብ ታሪክ 
ማሌ እንዴ ፈተሸ እትሊ ናይ ዮም 
ግም እግል ለዐድዩ ለወድዩ ካድም 
እትሊታት ልትርኤ።



አርቡዕ 15 ጁን 2016
 9ታስዓይት ሰነት ዕልብ 23 ገጽ 

ዩስፍ እድሪስ አሚር

ለባበት

ተበሰም
ዎሮት እናስ ዲብ 

መጥዐም እንዴ አተ፡ ነብረ 

ጠልበ ወእግለ ጀረሶን ሾከት 

(ፋርኬተት) ሰኒ ረያም እበ 

እግል ልምጹኡ ጠልበ ኑ። 

ለጀረሶን ህዬ እግል ሚቱ? 

እት ልብል ምንዲ ትሰአለዩ፡ 

ለሐኪም ምን ስከር እግል 

አሪም ክም ብእትዬ ሰበት 

መክሬኒቱ ቤለዩ።

በሀል

ዝበድ ደዖታት

ለለአትፈክረ  ሐቀይቅ 

ተ አ ሙ ሩ 
ገብእ?

እንተ ለእለ ትነስእ ነበረ 
ትመስል 

መዕሉመት

-  ሐቴ  ሐበት  ዕንቦበት  እግለ  እብ  ሓያቱ  ለሀለ  ወድ 

ኣደሚ  ለተሀይበ፡  ምነ  ሐቆ  ሞተ  እት  ቀብሩ  ለትከርየ 

ጭቅመት  ዕንቦበ  ትትፈደል።

-  ክሉ  ደለ  አንጨዋርሐ  ደሀብ  ኢኮን።

-  ወድ  ሚን  ኣደም  ክለ  ደለ  እለ  ተምነ  ኢረክበ፡ 

ውልዋልመ  እብለ  መራክብ  ለኢልትሸነሃሁ  እትጃህ 

ልትሄበብ።

-  ንሳልከ  ሕሳንካ  ቱ።  ዐገልካሁ  ምን  ገብእ 

ለዐግለከ፡  ወኪንካሁ  ምን  ገብእ  ህቱመ  ከይነከ  እትከ።

-  ለሔሰት  ሀንደሰት  ዐማር፡  ናይ  ሰእየት  ኩብሪ 

እት  ረአስ  መሓዝ  በቲክ  ሰእየት  ዶል  ትትበኔ  ተ።

-  ዐዶከ  ሓስብከ  ውዴ  ምኑ፡  መስኒከ  ህዬ  አልፍ 

ዶል  ሕሳብ  ወዴ  ምኑ።

ዎሮት  ታጅር  ክልኦት  አድግ 

ነብረው  እሉ።  እብሎም  ክልኦት 

አድግ  ዐፍሽቱ  ምን  ዐድ  ዲብ 

ዐድ  ደንክ  ዐለ።  ሐቴ  ምዕል 

ሓጋይ  ሕፍን፡  ዎሮቶም  ጬወት 

ጸዐነዩ  ወለ  ዎሮቶም  ጠወሺ 

ምን  ዕጨይ  ሽቁይ  ወደ  ዲቡ  

ወክመ  እተ  ዓደቱ  ለገበይ  ረያም 

ተአልበጠ  እቦም። 

ለአድግ  ለጬወት  ጽዕንት 

እቱ  ዐለት  ተዐብ  ሰኒ  ትሩድ 

ትሰመዐዩ፡  ምናተ  ለአድግ 

ለጠወሺ  ጥዑን  እቱ  ዐለ  ለጦሩ 

ሰኒ  ሰበት  ቀለ  እሉ  ምን  ቅያስ 

ወለ  ልዉቅ  ወርዩሕ  ዐለ። 

እት  ምግብለ  ገበዮም  መሓዝ 

ትከበተዮም።  ለሰልፋይ  አድግ 

ተዐደዩ፡  ማይለ  መሓዝ  አስክ 

ለአብራኩ  ባጼሕ  ሰበት  ዐለ 

ወለምድር  ሰኒ  ሰበት  ሐፍነ 

እቱ  ገሮቡ  እግል  ልብረድ  እሉ 

እንዴ  ቤለ  እተ  ማይ  ሰኒ  ወአማን 

ትሸመመ።  እተ  ዶል  ለሀ 

ለጬወት  ለእለ  ራፌዕ  ዐለ  ህዬ 

ዲብለ  ማይ  ትመየሰት፡  ከዶል 

ለምነ  ማይ  ፈግራተ  ለጦሩ  ሰበት 

ቀለ  እሉ  ሰኒ  ትረይሐ  ወትበሰጠ። 

ለአድግ  ለሓርያይ  እለ  ክም  ረአ 

ምነ  ዐለ  ዲበ  ራሐት  ወለዐል 

እግል  ልርከብ  ሰበት  ትገሀፈ፡ 

ህቱመ  ዲብለ  ማይ  ተሐልወሸ፡ 

ከምነ  ማይ  ዶል  ፈግረ  እለ  ኢኮን 

ለዔጣቱ  ምን  ክትርለ  ከባዴለ 

ጠወሺ  ልምነ  ማይ  ምሉእ  ዐለ 

ትትሰበር  ለህሌት  መስለት 

እቱ . . .ወእብላሁ  ባጊለ  ገበዩ 

እብ  ተዐብ  እት  ልትጀረስ  ወእህ 

እት  ልብል  ሓለፈዩ።

ዕዉር ፋለዮት

- ቃይብ  ሰብዐ 

ምስምሰ  ለሀልየ  እሉ  እት 

ሀለየ፡  ሓድር  ላቱ  ሰለስ 

ምስምሰ  ሌጠ  ቡ።  ህተን 

ህዬ፣  ሰፈላል፡  መንፈዐት 

አውመ  ስድፈት 

እምጽእቱ  ተሀሌ።

- ዕላቀት  ውላድ 

ኣደሚ  ምስል  ወላድ 

ኣደሚ  አክል  ሕድ  ክመ 

ዕላቀት  ዐረብያት  ምስል 

ዐረብያት  ተ።  ከፍንጌከ 

ወፍንጌ  ብዕዳም  መሳፈት 

ካፍየት  ይሐደግከ  ምን 

ገብእ፡  ነሳይብከ  የም 

አለበን  ገበአ።

- ሐት-ሐቴ  ዶል፡ 

እግለ  ትብሉተ  ለህሌከ 

ከበር  ለኢለመጽእ  ነፈር 

ምን  ኢተዓትቡ  ለሔሰ  ቱ። 

በህለት  “ብዝሓም  ምኒነ 

ክርንለ  መከይፍ  ሀወ  ለእት 

ቤትነ  ሀለ፡  ኣስክለ  ዶል 

ለእለ  ነአቀስኑተ  ልብመ 

ይእንከሬ  ዲበ . . .!”

- እት መክደን ለገብአ 

ቀለም ለህሌት ምፍራቅ 

ሳክት እምበል ጋር ወስልሐት 

ለገበአት ኢኮን። ህተ ምን ሞት 

ተአድሕን። በሀለት ጀነ ወሓጠየ 

ምን ገብእ አግቡይለ ትንፋስ ክም 

ኢልትዳበእ ሰበት ትወዴ፡ ከአስክ 

ሰዳይት ረክብ እብ ከበይ እለ 

ምፍራቅ እለ ምን ሕግላን ትንፋስ 

ሰበት ልድሕን ምን ብቆት ነጀ 

ገብእ።

- እለ እዲነ ምንመ ትከለቀት 

ነብሮ ለጸንሐው አጅናስ ሔዋናት፡ 

99% ምኖም ምን እለ እዲነ ክም 

ሰርትው ድራሳት ለአክዶ። 

- አረዊት ሐቴ ሸንበአት 

ሌጠ ቦም።

- እት ቀበት ሐቴ ሳንየት 

(ካልኢት) 3 ም ልዮን ዋዩታት 

ቀይሒት ልትከለቀ እት ሀለየ፡ 

አክሎም ለገብኦ ህዬ ልትማየቶ።

- ልብ እት ቀበት ሐቴ 

ምዕል13.000 ልትር ደም 

ትበክብክ።

- ምነ ዲብ እለ እዲነ 

ለፈረ ፈርያት ለከብደ 27 ኪ. 

ግ. ለልትመዘን ፍሬ ዕጨት ድመ 

ቱ። 

እንተ ለእለ ትነስእ ነበረ ትመስል
ሰብ ተከሱስ ላቶም ዑለመ ነፍስ 

ለአከደዉ ጋር፡ ወድ ሚን ኣደም ክል 
ዶል ለፈትዮም ነበሪት ለለሐሬ እበ ገበይ፡ 
ህቱ ሚ ለመስል ነፈር ክም ቱ፡ ወአደቡ 
ወለገበአ ስፋቱ ክም መስል እግል 
ለሐብሩ ቀድሮ ልብሎ።

ክተፍ ዴርሁ ቅሉይ ለፈቴ ነፈር፡ 
አክል ሕድ እግለ ዲበ ነብር ዓይለት 
መስል፡ ወእግለ ጸንሐዩ ዓዳት ወለምድ 
ለለአሕተርም ወለሐሽም ነፈር ቱ። 
ወእት ቀበትለ ኡስረት ለሀሌት መንበረት 
ራውገት እግል ትግበእ ፈቴ፡ ወሸፋግ 
ኢፈቴ፡ ወትልህየ ወደኣል ዐባይ አከን 
ለሀይቦም።

ሸጠት ወፍልፍል (መሪር) ወሰኒ 
ሕፉናም (ለለፍልፎ ነበሪት) ለፈቴ ነፈር 
ህዬ፡ ህቱ እግለ አመቶም ለኣለቡ ጋራት 
እግል ልትቀለብ እቶም ሸንሀት ወምራድ 
ለቡ ነፈር ቱ፡ ወእግል ናይ ሸፋግ ወጅባት 
በህለት ክም ፈለልም በጣጥስ ሕሙር 
ወጅብነት ወፉል ለፈቴ ነፈር ህዬ፡ 
ብድረ ለፈቴ ወሽቅል እግል ለአተላሌ 
ወዐውቴታት ወእተይ ዛይድ እግል 
ልዋስል ለለሐዜ ወወቅት በላሽ እግል 
ለአብዴ ለኢፈቴ ነፈር ቱ።

እት ረአስ እሊ ለዕለመ ለሀበወ 
ሓብሬ፡ ጀምበሪ ወረያን ወስገ ሙዱይ 
ወቡን ለፍቴ ነፈር ህዬ፡ መቃመራት 
(መጋጠራት) ለፍቴ ወእግል ርሑመ 
ብዞሕ ለፈትየ ነፈር ክም ቱ ልትአመር። 
ፒዛ ለፈቴ ነፈር ህዬ፡ መስንዮት እግል 
ለአስስ ወሰፍርያት ለፈቴ ነፈር ቱ፡ ህቱ 
ማል ኢጠሜዕ  ወእጅትማዓይ ዕላቃት 
እግል ለአስስ ብዝሕት ሸንሀት ቡ፡ 
ወእግል ክሎም ጋራት እብ ዕን ግርም 
ወጥዕም ለአቅምቶም።

እግል ናይ ሲን ነበሪት ለፍቴ ነፈር 
ህዬ፡ ህቱ ሚ ኖዕ ናይ ኣደሚ ክም ቱ 
እግል ትፈርግ ሰኒ ክቡድ ቱ፡ ወምነ 
ስፋቱ ህዬ መስጢር ናይ ለገብአ ጋራት 
እግል ልፈርግ ወልድሌ ተሐት ወለዐል 
ልብል።

በርገር ለፈቴ ነፈር ህዬ፡ ላቢብ 

ቀራራት እግል ልንሰእ ወፍንጌ መልሂቱ 
ለሀለ መሻክል እግል ልሕለል ወአውቃት 
ግሩም እግል ለሓልፍ ውቅልት ቅድረት 
ቡ። ወእት ረአስ እሊመ ምስል ብዕዳም 
እትለ ወድዩ መዓመላት እብ ረታዐት 
ወዐድል ወልባበት ልትፈረግ።

ሐለውያት በህለት ጥዑማም 
ላቶም ነበሪት ለፈቴ ነፈር፡ ሐዳይስ 
ወለኢለአምሮም ኣካናት እግል ልርኤ 
ሰበት ፍቴ፡ ክል ዶል ሰፈር ፈቴ ወሒለት 
መትሐማል ትርድት ቡ፡ ወሸንሀት 
ወንየት ብዕዳም ክል ዶል እት ወግም 
ለለኣቴ ነፈር ቱ። ኣይስ ክሬም (ጅላቶ) 
ለፈቴ ነፈር ህዬ፡ ሽሉጥ ወራውግ 
ወደአል ወትልህየ ለፈቴ ነፈር ቱ፡ ወእት 
ለበዝሐ እዋን ምስል መልሂቱ ልግበእ 
መእት ቀበት ዐይለቱ ሰኒ ፍቱይ ላቱ 
ነፈር ቱ። እት ቅብላት እሊ ህዬ እግል 
ጋቶ (ቶርተ) ወኬክ ለፈቴ ነፈር ህዬ እብ 
ቀሎ ቱ፡ ወእበ መፈተይ ላቱ ጠባይዑ 
ወለትሩድ መዋቂቱ ልትፈረግ፡ ወየም 
አለበን ህዋያት ለሀልየ እሉ፡ ወብዝሓት 
ናይ እዴ መቅድራት ክም ከረ ክያጠት 
እብ እብረት ወለት ፈናተ ፈን ነቅሽ 
ወጠሪብ ወረተቦት ዕንቦባታት ለአምር።

ለዑለመ፡ ነብራሁ እብ ገበይ 
ልምድት ለነስእ ነፈር ህዬ፡ ነፈር ዓዲ 
ቱ ልብሎ እት ህለው፡ እት ነስእ ነብረ 
መግሀፍ ለቡ ነፈር ህዬ ነፈር ዑቁድ 
ወሸንሀቱ ለትመልኩ ነፈር ቱ ልብሎ። 
እት ቅብላት እሊ ህዬ ሸንሀት ነብረ 
ለአለቡ ነፈር ህዬ፡ ደዒፍ ወሐምቅ ቱ 
ወመጻግሙመ ፈዳብ ኢኮን። ወነበሪት 
ዲብ አሕድ እንዴ ሓበረ ለነስእ ነፈር 
ህዬ፡ እግለ እት ሐያቱ ላሳዱፉ ጋራት 
እተ ክምሰልሁ ዲብ ሕድ ልትሓበረ 
ምኑ ወክሉ ጋራት ሕበርበሮ ገብእ ምኑ። 
እግለ ነበሪቱ እብ በን-በነን ለነስእ ህዬ፡ 
ሕሳቡ ለወዴ ነፈር ቱ፡ ወእት ሐቴ ዶል 
ሐቴ ሰንዐት ሌጠ እግል ለአውቄ ፍቴ፡
። ወእሊ ነብራሁ ጀላብ በደሎት ሌጠ 
እንዴ ቤለ ዶል ከሰንፍ ዎሮት ለቃይር 
ህዬ መትዓጻፍ ለፍቴ ወእብ ቀሊል እግል 
ትትዓመል ምስሉ ለትቀድር ነፈር ቱ 
ልብሎ።

-  አ ት ራ ዛ ቅ  ለ ብ እ ቱ  ወም ን  ስ ድ 

ለ ሐ ል ፈ  ሕ ሳ ባ ት  ሙኽ ፡  እ በ  ክ ሉ  ረ እ ሶ ም 

እ ግ ል  ልጅ ረው  ለ ኢ ቀድ ሮ  ጋ ራ ት 

ለ ሕ እ ስ ብ ፡  ኢፋሉታይ  ሲ ና ር ዮ ታ ት  ክ ም 

ከ ል ቅ  ወዴ ፡  ወ እ ሊ  ህ ዬ  እ በ  ዲ ብ  ዓ ፍ የ ት 

ለ ለ አ ጀ ር ዩ  አ ከ ይ  ተ የ ል ል  ል ት ር ኤ ።

ፈ
ን ወዓዳት 

መሓመድ ዳፍላ

ሰኣል፦ አወል ሰላም 

እግል አብድር እፈቴ፡ ርክን 

ሰኣል ዒን አምር ሰበትተ ሰኒ 

እፈትየ። ከአዜመ እለ ዒን 

አምር አምር እግል ትዝሬ 

እግልዬ እት እስኤ፡ እብ 

ክሱስ ሸሊል አምሳል እት 

ተአተሉ እግል ትወድሖ 

እግልዬ እትሐሰብ።

                                    ሙሰ 

ዜግሬት  ምን አስመረ

በሊስ፦አወል ሙሰ 

ዜግሬት አሰናይ ሐሶሴከ። 

ምኑ እንዴ አትሌነ ምን 

ለትፈናተ ክትብ ወአፈች 

ለረከብናሁ በሊስ እሊ 

ለተሌቱ። 

-እት ሸሊል ውላድ 

ተብዕን እግል አዋልድ-

ረዘቆት ፈሀም
አንሳት ለሐልወን 

ወሰንቅወን። ስስዒት 

ሸሊል ለበዝሕ ክፋሉ እብ 

ረአስ (ጭገር)ቱ ለገብእ። 

ሐቴ ምነ አዋልድ ግሬነን 

ለለአርእየ  ዲበ መነሰበት 

ክምሰልተ ህዬ ልትአመር። 

ውላድ ትግሬ ህዬ ስስዒት 

ሸሊል አልባቦም ልትሰልብ 

ጅንስ ስስዒትተ። እሊ ሽዑር 

ፍንቱይ ለእሉ ትከልቅ 

እቶም ህዬ እተ ምደሕ 

ለአዋልዶም መድሕዉ 

ወለመትሀላክኦት ለዶለ 

ሸሊል ልትሀለክእዉ 

ልትርኤ። ሸሊል ምነ 

ገማለቱ፡ እተ ሀይአት ናይለ 

መሰሰዐቱ፡ እተ ጼናታቱ 

ክሉ ልቦም ሸፌ። እግለ 

ሰበ ሸሊል ህዬ እት ክል-

ሰኔት ክልቀት ወሱፈን። 

ምን አዳም ሔዋን ስናዓት፡ 

ሞዴላት አስክ እት 

መለእካት ለወሱፈን እቱ 

ወቅት ሀለ። ፈረስ ጅንግላይ፡ 

ጀልበት ቀበት አብሑር፡ 

ሞጅ፡ ሆባይ ስቡር ደምበረ፡ 

ሌለት አልቀድር፡ መላእከት 

አርሕማን፡ ወለመስሉ 

ልቡለን። መብዝሑ ዶል  

እት ሸሊል ህዬ ከበሮ ምን 

ትገብእ ረባበት፡ መንዚከት 

ወሕላይ ጾር ውላድ 

ተብዕንቱ። ምናተ አዋልድ 

ለፈርያት እንዴ ኢገብእ 

ላናይ ሕበር ቤት ሕላይ 

እግል ልትከበተ ቀድረ። 

ሸሊል እብ ብጣር ልግበኣ 

  ዮም 18/3/2013 ሳዐት 7፡
19 አምሱይ አስመረ

እምበል ዮም እት ስሜተ 
ለይአምር ገሀወት ግሲት ይአነ፡ 
ዮም ላኪን እምበል በርናምጅ ሰበት 
ጸምአኮ  ቱ እትለ ስመ ለይአምር 
ገሀወት አቴኮ። እበ ገብአት ዐሲሮም 
ጥዑምቱ፡  ምነ ዐሲር ወኬን ላኪን 
ናይ ቀደም ሰቦዕ ሰነት ተምሳልዬ 
እርኤ ህሌኮ። እብ ከፎ ትበው? እብ 
ገጽ ወለህ ሽብህ አለብነ ላኪን እብ 
አፍካርነ ንትማሰል። እለ ቅብላቼ 
ለህሌት ወለት ላኪን እት እሲት 
ለትቀርብ፡ ሰኒ ሹቅልት ወሰአየት 
ለባትከት መስል። ምን ዶልከ እተ 
ቅብላተ ለህሌት ምራየት ገጸ ገንሕ 

ምን ደያሪ
ወተአስተንትን ህሌት። ፈርግ ወለት 
ወእሲት እብ ዕልም ዕምርቱ በሀለት፡ 
ወለት ሐቆ 18 ሰነት ሰበት ተምም 
እሲት ትትበሀል። እብ ለመድ ላኪን 
ለፈርግ እብ ህዳይ ቱ፡ አስክ ትትሀዴ 
ወለት ወሐቆ ተሀዴት እሲት። 
ለአማን አየ ምነን ተ ይአምር። እለ 
እሲት ንእሽ እት ህሌት ሰኒ ግርም 
ክም ዐለት አስክ አዜ ለአሻይር 
ሀለ ዲበ። እተ ክምሰልሁመ እብ 
ውላድ ሰኒ ፍቲት ወሕዚት ክም 
ዐለት ሸክ ለለአወዴ ኢኮን። ላኪን 
ሐቴ ምነን እብ አብካተን ወህያባት 
እድንየ ለኢትመተዐየ ክምተ፡ ምነ 
አስቆቃበ ትትአመር። እበ ገብአት 
ሐለተ ኢተሀዴት እሲት ናይ ቀደም 
ሐምስ ሰነት ሐለቼ አትፈቀደተኒ። 
አነ  ቀደም ሐምስ ሰነት ህዲት 

ይዐልኮ። አስክ ወለት 33 ሰነት 
እገብእ እብ ህዳይ እሻቀል ይዐልኮ 
ዋልዴንዬ አክለ ተሀደይ ቤለውኒ 
ህዬ እብ ተርጀገት “ህዳይ አየ ገዪስ 
ምንዬ ለአውድ” እብሎም ዐልኮ። 
ግርመቼ ወጠለብዬ እብ ውላድ 
ተብዕን እግል ዲመ መስለኒ ዐለ። 
ግርመት ላኪን ዘረ ከረም ክምተ 
እት አርወሐቼ ደሌክወ። አነ እብ 
ዘመንዬ ሰዐድየ ሐልፈት አተአብል 
ዐልኮ። ምስል ወቅት ላኪን ስምዬ 
ወግርመቼ እት ለሀሰ መጸየ። 
በደል ሰዐድየ ግርም ሐልፈት ህዬ 
ለገዶብ ሐልፈ እግል እትበሀል 
አንበትኮ። አማንተ ኦሮትከ ወቅቱቡ 
ኤክስፓይር ዴይት ናዬ ክም ተመት 
መደወን እዘንዬ አዳሀ እግልዬ። 
ነቢር ክም ዐንደል መረ ዲብዬ፡ 

ዐንደል ባልዐት ይአምር ላኪን እት 
ልቡሉ እስምዕ ሰበት ዐልኮ ክም 
መሪር ናሰአቱ ህሌኮ። አርወሐቼ 
እት ዕዳይ አቤክወ። ህዳይ አየ ገዪስ 
ምንዬ ለአውድ ህዬ እብ ህዳይ እት 
አየ ልትረከብ በደለት። ክለ ዲብ 
ወቅተ ለኢትነስአ ምስዳር ወእት 
ወቅቱ ለኢትነፈዕ እቡ በክት ክም 
ዴን ክም ተርፍ እትከ ተአከድኮ። 
ናይ ቀደም ሐምስ ሰነት ሐለቼ 
ወናይ እለ እት ቀደምዬ እብ ሕሉፈ 
እት ተአስተንትን ሓድረተ እግል 
ተአዳውር ቃድረት ለይህሌት 
ወለት እት እቃርን፡ ዶክቶር ዋይኔ 
ለልትበሀል ኬትባይ ዕልም ነፍስ 
ለቤለ ህግየ ፈቀድኮ፡ “ነቢር እብ 
በክት ለኢገብአ እብ ሔራንቱ” 
ለትብል ህግያሁ። አማን እብ 

ተምሳልዬ አማን ነቢር ሕርያንቱ፡ ክሉ ሳድፈነ 
መታክል ወአብካት መስኡሊን 
ምኑ ሕነ ሌጣቱ። አነ አስክ ዕምር 
39 እበጽሕ እብ ሔራንዬ ከልአኮ 
ወመስኡልያት ናየ ከሰርክዉ 
አብካት ውላድ አናቱ። ሐር እት 
ዕምር 39 እግል እትሀዴ እብ 
ሕርያንዬቱ። አልሐምድልላህ  እት 
ናይ አክር በክቼ ህዬ ሐቴ ወለት 
ወለድኮ፡ ብክርዬ ወሕደጋት እዴዬ። 
እላመ እት ቅብላቼ ተአስቆቅብ 
ለህሌት ወለት፡ በደል ትዕስ 
ወአስቆቃብ ምስዳር ሻፍገት ምን 
ነስእ ለሐይሰ። ምን አመረ ክልኦት- 
ሰለስመ ትወልድ ኢኮን፡ ከለበክት 
አዜ ሰበትቱ እግል እምከራቱ እግል 
እለ ተምሳልዬ። 

         ሶሚት ምን ግንደዕ

ባርሀት
ባርሀት፡ ናይ አፍያተ በርሀት

መርባተ ቃስነት
እዴሀ ዋቅየት

ዔማት ምርወት ወስብእነት
ናይ ዕያለ ደፍአት

ባርሀት ሓኪ እግልዬ ተአሪክ ማሌ
ሰአየት ዐንደቅኪ ምን ሕላሌ
ዕላልኪ ሴፈ ዐለ ቀበተ ሃይሞት
እት ምሕል ቀየርኪሀ ወነ ሞት

አካንኪ ዐባይተ እት ክል ዳይ
ዶል ፈረሕ ስመያት፡ ሕጼ 

ወህዳይ
ዶል ከረህ ጎማም ጽራር ወብካይ

ዶል ኬወ ከረም ወሐጋይ

ባርሀት ባርህ ልበ 
እትዬ መካዚኖ ምን ነቅመ
ዶለ አክሞማሰ ምን ደብለ

እለ ብዞሕ ስመ
ሐልቶ፡ ዐመቶ ወይመ

አይወ እለ ባርሀት አምዕለ
ምን እሊ ወለዐል ለአስትህለ

                 
                       Moደ

ዐገል ዕጉላም

ወእብ ግሳይ፡ አዋልድ እብ 

ጭቅመት- ጭቅመት እንዴ 

ትከፈለየእት ዳረት እንዴ 

ትከረየ ሰሰዓሁ። ውላድ 

ህዬ እት ክሎሊት እንዴ 

አተወን ምስለ መትባለሰ 

አርእስ ለጋምል እት 

ልትሀዋልኦ ለሐልወን 

ወለአጣቅዖ እግለን። 

ላመ አዋልድ ለእተ 

ውርድ ክሩይ 

ለይሀለምስለ ውላድ 

እንዴ ገብአየ ሕላይ 

ልትከበተ።

   

እግል መሰል እት 

መሀረጃን ኤረትርየ 

2009 ፍርቀት ዓዳት 

አቅሊም ምግብ 

ዋጠ ዲብ ትልህየ 

ሸሊል ትነፍዐው 

እበ። ለዝብጠተ ህዬ 

መንዚከት ትጥዕም 

ዐለት። 

ገሌ ምነ እት ትልህየ 

ሸሊል ለልትበሀል ሐልየት 

ህዬ እሊ ለተሌ ቱ፦

  “ግርሰ” ለትብል ሕላየት 

ሸሊል እት ክሉ መዕያታት 

ሰኒ እምር ወፍቲትተ። ገሌ 

ምን ጽበጠ ህዬ፦

ግርሰ ሐሊብ እንሰ

ኢነሀይበ በዐል ዐጣል

ግድብ ልብል ወመሳር

ኢነሀይበ በዐል እንሰ

ምንሚ እግል ለሐስሰ

ኢነሀይበ በዐል ሐ

ወረብ ልብል ወግውሐ

ኢነሀይበ ዐስከሪ

ማህየቼ ትጸበሪ

ኢነሀይበ በዐል ድካን 

ካይል እግለ እብ ፍጃን

ግርሰ ክሑል ዕንታተ

ትውዕል እቡ ለማጸ

እለ ግርሰ እንብለ 

ሸማላተ ጌልለ. . .



አርቡዕ 15 ጁን 2016
 11ታስዓይት ሰነት ዕልብ 23 ገጽ 

ኤረትርያይ መትባድራይ ፈሪቅ 
ዳይመሽን ዳታ ላቱ ዳንኤል ተክሌሃይማኖት 
ዮም 12 ጁን ለተመ  ጅግረ ዐጀላት 
ክራይቴርዩም ዶውፊኔ እብ ክምኩም 
ንቃጥ ሐየት ስጋደትለ ጅግረ እንዴ ገብአ 
ትልህያሁ አትመመ። እተ ዎሮት ምነ 
ዐበዪ ጅግራታት እዲና ላቱ ጅግረ ዐጀላት 
ክራይቴርዩም ዶውፊኔ፡ ዳንኤል እግል 
እ’ለ ሕሽመት ለተሀይብ ደረጀት እግል 
ካልአይት ኢነቱ እብ ትሉሉይ ወክድ 
በሀለት ደዓም ወዮም ዓመት ነስአ ሰበት 
ህላቱ። እብሊ ህዬ ሐቆ ሰነት 1996 ቀደም 
20 ሰነት ናይ ሰልፍ መትባድራይ እለ 

ዳንኤል ካልኣይት ዕንቱ ሐየት ስጋደት 
ጅግረ ክራይቴርዩም ዶውፊኔ ደግም

ዐውቴ እለ ለረክበ ጋብእ ህላ።
 ዳንኤል እተ ገብአ መራሕል እት 

ሳልሳይት ደረጀት ጻንሕ ምንመ ዐለ፡ እተ 
ተለ መራሕል ላኪን አስክለ ሀደፉ እት 
ቀርብ መጽአ። እብሊ ህዬ እት ዮም 10 ጁን 
ለገብአ ጅግራ እቱ ዝያድ 10 ንቅጠት ሰበት 
ረክበ እትለ ርሽመት እለ ለትአበጽሕ ስልም 
ምንመ ተወበ፡ ለእት ዮም 11 ለገብአት 
6ይት መርሐለት እብ መትባድራይ ቲቦት 
ፒኖ ኤፍዲጄ እንዴ ትበደረ ለሐየት ስጋደት 
ንዝዕት ምኑ ምንመ ዐለት፡ እት ናይ ደንጎባ 
መርሐለት ላኪን ንቃጡ እት 44 ንቅጠት 
ሰበት ወቀለዩ ሐየት ስጋደትለ ጅግረ እግል 
ልግበእ ቀድረ።

ወድ አቶብየ መትጃግራይ ፈሪቅ 
ላምፕሬ ሜሪደ ጽጋቡ ግርማይ እብ 39 
ንቅጠት አስር ዳንኤል እንዴ ተ’ለ ካልኣይ 
ፈግር እት ህለ፡ ፒኖት ህዬ እብ 37 ንቅጠት 
ሳልሳይ ገብአ።

ዳንኤል ሐቆ 20 ሰነት አሰር-ሕድ 
ለትዐወተ መትባድራይ ክራይቴርዩም 
ዶውፊኔ እንዴ ትበሀለ ሐዳስ ምዕራፍ 
ፋትሕ ህለ።

ህቱ ግራለ ጅግረ እተ ሀበየ ሐብሬ፡ 
“ለቀይሕ ወጸዐደ ንቃጥ ለበ ፍሌንየት 

ምን በዲርዬ እተብነየ ዐልኮ፡ ለሐልፈት 
ሰነት እትሊ ጅግረ እሊ መትዐዋቼ፡ ወዮም 
ዓመትመ እለ ሕሽመት እለ እግል ዕቀብ  
እንዴ ትዳሌኮ ማጽእ ዐልኮ። ሰበት እሊ እብ 
ፈሪቅዬ ዐቢ ተስጄዕ መዐነውየት ወደው 
እግልዬ እት ኣክር ህዬ ተዐወትኮ!” ቤለ።

እት ወክድ ሐጪር ሐቴ ምን 
ዐንተራት ፍረቅ ዐጀላት ዐለም እት ገብእ 
መጽእ ለህለ ፈሪቅ ዳይመንሽን ዳታ እትሊ 

ናይ ዮም ዓመት ጅግረ ዶውፊኔ እብ ንቃጥ 
ክምስልሁመ እት ናይ መራሕል እግል 
ልትዐወት ቃድር ህለ።

ፈሪቅ ዳይመንሽን ዳታ እት ሳብዓይት 
መርሐለት እብ ነፈርለ ፈሪቅ ስቴፈን 
ኩሚንግስ ልትዐወት እት ህለ፡ እሊ151 
ኪሎ ምትር ለገልበበ ጅግረ እብ 4 ሳዐት 5 

ሰንበት ንኢሽ 11 ጁን እት ላይደን ሆላንድ 
ለገብአ ናይ 10 አልፍ ምትር  ጅግረ ትራክ 
ኤረትርያይ አትሌት ኣሮን ክፍሌ እብ 27፡ 27፡ 04 
ወክድ አወላይ ፈግረ።

እትሊ መጃገረት ትርድት ለትርኤት እቱ ጅግረ፡ 
እምበል ኣሮን ብዕዳም ኤርትርዪን አትሌታትመ 
ለትትሐመድ ፍገሪት ሰጀለው።

ህዝቅኤል ተወልዴ ግረ አትሌት ሞሴስ ኩሮንግ 
እብ 27፡ 30፡ 05 ሳልሳይ ፈግር እት ህለ፡ጎይትኦም 
ክፍሌ ህዬ እብ 27፡ 37፡ 65 5ይ ፈግረ።

11 ደረጀትለ ጅግረ ለጸብጠ አትሌት ዑቅባይ 
ጸጋይ ህዬ፡ እግለ ሪም እብ 28፡ 25፡ 29 አትመመዩ።

እትሊ ጅግረ እሊ፡ ኣሮን፡ ጎይትኦም ወህዝቅኤል 
እት ልትሰዳደው እግለ ጅግረ ክም መርሑዉ 

ኤረትርዪን አትሌታት እት ካርጅ

እት ፈረንሰ ገብእ ለህለ ጅግረ ካስ አሮበ ሰነት 
2016  ምሴት ጅምዐት 10 ጁን እብ  ገማለት ፈን 

እንዴ ተልለ እት መዲነት ፓሪስ ሜዳን ስታድ ዴ 
ፍራንስ እብ ረስሚ ትከሰተ።

እትሊ ናይ መክሰቲ ጅግረ መዳልየይትለ 
ጅግረ ላተ ፈረንሰ ምስል ሩማንየ እተ ወዴተ 
ትልህየ፡ 2 እብ 1 እንዴ ቀልበት ተዐወተት።

መተልህየት ፈሪቅ ፈረንሰ ምን ግረ እንዴ 
አንበተው እብ ገበይ ንዝምት ለአርእዉ ለዐለው 
ህጁማት እብ መተልህያይ ፈሪቅ ሩማንየ ፈሽል 
ምንመ አምሰ እት 58ይት ደቂቀት ምነ ትልህየ 
ፈረንሰ ጎል ሰበት ረክበ፡ እተ እስታድዩም ለዐለው 

ምን ካስ ዩሮ ሰነት 2016

ደቂቀት ወ6 ካልኢት ሰበት አትመመዩ ናይ 
መርሐለት ዕዉት ገብአ።

ህቱ እግለ ግራሁ ለሐድገየ መጅሙዐት 
ዐባይ እብ 3 ደቂቀት ወ58 ካልኢት 
እንዴ በድራያቱ ወለት ሳታ ለኬደ (ሸሪት 
ትመማት)፡ እብሊ ህዬ ታሪክ ኖሱ ሸቀ።

እምበል እሊመ ፈሪቅ ዳይመንሽን ዳታ 
እት ናይ ንቃጥ ጅግረ እብ ገበይ ነፈርለ 
ፈሪቅ ላቱ ወድ ነርወይ ቦሰን ሃገን ሜልከይ 
ፍሌንየት አክደር ገብአ።

እብ ዓመት እትሊ ናይ ሰቡዕ መርሐለት 
ጅግረ እብ ወቅት ክምኩም ወድ እንግሊዝ 
መትባድራይ ክሪስቶፈር ፍሩም እብ 29፡ 
59፡ 31 ልትዐወት እቱ እት ህለ፡ ፍሌንየት 
ቢጪ ነስአ።

እትሊ ጅግረ እሊ እብ ደረጀት ፈሪቅ፡ 
ፈሪቅ ስካይ ልትዐወት እቱ እት ህለ ፈሪቅ 
ዳይመንሽን ዳታ ህዬ 12 ደረጀት ረክበ።

 እብ ንኡሽ ቱር ዴ ፍራንስ ለልትአመር 
ጅግረ ዐጀላት ክራይቴርዩም ዶውፊኔ 
ፍረቅ እግል ቱር ዴ ፍራንስ ለልአትዳልየን 
ጅግራቱ። እትሊ ጅግረ እሊ ፈሪቅ 
ዳይመንሽን ዳታ እበ አርአየ መቅደረት 
ወመዳፍዐት መጃግረቱ እተ መጽእ 

ለህለ ቱር ዴ ፍራንስ ናይ ሰነት 2016 
መትጃግረት እግል ልግብኦ ክም ቀድሮ 
ልትጌመም ህለ።

እሊ ክእነት እት ህለ፡ ኤረትርያይ 
መትባድራይለ ፈሪቅ ናትናኤል ብርሃኔ 
እተ እት ዮም 11 ጁን ለአንበተ ጅግረ 
ስዊዝ ሻርክ ህለ።

እትሊ ጅግረ እሊ፡ ናትናኤል እተ ምን 
መዲነት ባር ለትበገሰ ጅግረ ወ187.6 ኪሎ 
ምትር ለገልበበ እተ ጅግረ ምነ አወላይ 
ለፈግረ ወድ ስሎቫክየ ፒተር ሰጋን እብ 
ሰለስ ካልኢት እንዴ ተአከረ 73ይት 
ደረጀት ጻብጥ ዐለ።

እተ ዮም 12 ጁን ለገብአ ጅግረ 
ሳልሳይት መርሐለት ህዬ፡ ናትናኤል ምነ 
አወላይ እንዴ ገብአ ለትዐወተ ፒተር 
ሰጋን እብ 2 ደቂቀት ወ23 ካልኢት እንዴ 
ትአከረ 63ይት ደረጀት ረክበ።

እብ ወክድ ክምኩም እብ ሳጋን መርሕ 
እት ህለ፡ ናትናኤል ህዬ እብ 3 ደቂቀት 
ወ11 ካልኢት እንዴ ተአከረ 64ይት 
ደረጀት ጻብጥ ህለ። ጅግረ ዐጀላት ስዊዝ 
ዎሮት ምነ ሜጄር ቱራት ቱ።

መሰጅዒን ፈረንሰ እብ ፈርሐት ከርዖም ትሰአነ።
ምናተ እለ ፈርሐት እለ፡ እት መሰጅዒን 

ሩማንየ እግል ትትበደል ናይ 
4 ደቂቀት ወክድ አትሐዘ። 
ሩማንየ ሪጎለ ሰበት ረክበት 
ወኣቴተ፡ ፈርሐት ፈረንስዪን 
እት ሩማንዪን ተዐዴት።

ምናተ አስክ 88ይት 
ደቂቀትለ ትልህየ 1 እብ 
1 ትገይስ ሐቆለ ጸንሐት፡ 
ፈረንሰ እትሊ ወክድ እሊ 
ጎል ስበት ረክበት ፈርሐተ 
ታመት ገብአት። ትልህየ 

ህዬ እብ ዐውቴ 
ፈረንሰ 2 እብ 1 
ተምመ።

እት ፍንጌ 
ስ ዊ ዘ ር ላ ን ድ 
ወአልባንየ ለገብአት 
ትልህየ ህዬ 
ስዊዘርላንድ እግል 
አልባንየ 1 እብ 0 
ቀልበተ።

ዮም 13 ጁን እተ ገብአ ጅግረ ካስ አሮበ ህዬ 
ስፓንየ እግል ቼክ 1 እብ በሕ ትቀልበ እት ህሌት፡ 
ክሮኦሽየ እግል ትርክመ 1 እብ 0 ሰበት ቀልበት 
ህተ ወስፓንየ እብ ሕድ ለመስል ንቃጥ መረሐ 
ህለየ።

እት ሳልሰይት መጅሙዐት ለህለየ ፖላንድ 
ወቅብለት አየርላንድ እት ዮም 11 ጁን ለወደያሀ 
ትልህየ እ’ተ ፖላንድ እግል ቅብለት አየርላንድ 1 
እብ 0 ቀልበተ።

 ጀርመን ወዩክሬይን ለወደያሁ ትልህየ ህዬ 
ጀርመን እግል ዩክረይን 2 እብ 0 ቀልበተ ህሌት።

ወደው። እብ አሳስለ ሰጀለዉ ወክድ ህዬ ኣሮን 
ክፍሌ፡ ህዝቅኤል ተወልዴ፡ ወጎይትኦም ክፍሌ 
እት ኦሎምፒክ ሪዮ ዲ ጄኔሮ ሰነት 2016 እግል 
ለአሻርኮም ለቀድር ንቃጥ ራክባም ህለው።

ኤረትርየ አስክ አዜ እት 10 አልፍ ምትር 
እሎም አዜ ለትዐወተው እንዴ ሓበርከ አትሌት 
ዘርኤሰናይ ታደሴ፡ አብራር ዑስማን፡ ተክሌማርያም 
መድሕን ለልአሻርክ ወክድ ስጁላም ክም ዐለው 
ለልትአመር ቱ፡ እብ ዓመት ኤረትርየ እትሊ ሪም 
እሊ 6 አትሌታት እግል ልሻርኮ ለልአተቅድር ንቃጥ 
ራክባም ህለው።

 እምበል እሊመ፡ እት 5000 ምትር ለልአሻርክ 
ንቃጥ ራክባም ለህለው አትሌታት ኤረትርየ፡ 

ክም ከረ አብራር ዑስማን፡ ኣሮን ክፍሌ፡ ህዝቅኤል 
ተወልዴ፡ ተክሌት ተወልዴ ብርሃን ክምሰልሁመ 
ዐወት ሀብቴ ቶም። ህቶም ለልትሐዜ መቀየሲ 
ወክድ በሀለት ምኒማ እንዴ አትመመው ምሽተርከት 
ኦሎምፒክ ሰነት 2016 እግል ልግብኦ ልታከው 
ለህለው ቶም።

እት ጅግረ ማራቶን ህዬ አትሌታት ግርማይ 
ገብሬስላሴ፡ አማንኤል መሰል፡ ተወልዴ እስቲፋኖስ፡ 
ክብሮም ገብሬእግዚኣብሄር፡ ይውሃንስ ገብሬገርጊሽ 
ለልአሻርክ ወክድ ስጁላም ህለው።

ምን አዋልድ ህዬ እት ኦሎምፒክ ሰነት 2016 
ለልአሻርክ ወክድ ራክበት ለህሌት አትሌት ነብያት 
ሃብቴማርያም ሌጣተ።

እት ኮፓ አሜሪከ ምነ ሻርክ 
ለህለ ፍረቅ ዐባዪ አርጀንቲና እብ 
ሜርሒት ሚሲ ቀደም ትሄርር እት 

ህሌት፡ ብራዚል ህዬ ምስል ናይመረ 
ምነ ጅግረ እብ መስተንክረይት ገበይ 
ትጠረዘት።

ብራዚል ምን ኮፓ አሜሪከ 
እግል ትሳረሕ ለጀብረየ እት ፍንጌሀ 
ወፍንጌ ፈሪቅ ቤሩ እተ ገብአት 
ጅግረ፡ መተልህያይ ፈሪቅ ቤሩ ኩረት 
እብ እዴሁ እንዴ ሸንከረየ ለኣተየ 
ጎል ቄትለይት ብራዚል እት እንተ 

ኮፓ አሜሪከ
ትርኤት። 

እለ ጎል እለ እግለመ ሐከም 
ዐጭም ዐንቀር ሰበት ጋብአት እቱ 

ዐለት ምስል 
ሴድየቱ ትጋመ 
ወ ት ረ ገ ሰ ፡ 
ምናተ ጎል ተ 
እንዴ ቤለ ሰበት 
ፈርደየ ብራዚል 
ናይ ሰነት 1986 
ታሪክ አርጀንቲነ 
ሳደፈየ። ቀደም 
20 ሰነት ሕሩይ 
ፈሪቅ አርጀንቲነ 
መረዶነ እት 
ናይ ካስ ጅግረ 
ኩረት እብ 

እዴሁ እት ሽግዒት ሰበት ወሸቀየ 
ካስ ዐለም ለነስአ እበ ታሪከይት ጎል 
አትዘከረት።

ኩረት እብ ስወር ዶል ትርኤት 
ቀደም ጎል ተአቴ ኩረት እብ እዴ 
ራውል ሮይድያዝ እንዴ ትዘበጠት 
ክም አቴት ተአከደት። ምናተ እለ ጎል 
እለ ብራዚል ለሳርሐት ምስትንክረይት 
እት እንተ ትከተበት።



አርቡዕ 15 ጁን 2016
 12ታስዓይት ሰነት ዕልብ 23 ገጽ 

���� �/�� ���

ሐት ሐቴ ዶል ጭገር ረአስነ 
ዝያድ ብዕድ ክፈል ገሮብነ እብ 
ክሱስ ዓፍየት ገሮብነ ክም ልትሃጌ 
እንትብሃም እግሉ ነአምር?

 እለን ለተልየ ንቃጥ እንዴ ርኤነ 
ለአማን እግል ንፍረድ ህለ እግልነ።

ይቡስ ወሑድ ጭገር 
እት ረአስነ ለእንለብኩ ሓባር፡ 

መንሸፊ ጭገር እብ ገበይ ሐፋነት፡ 
እት ማይ ጨወ ሐንበሶት ወብዕድ ምነ 
ጭገርነ እግል ለአይብሶ ወለአገርው 
ለቀድሮ ምንማቶም። እሊ አሻይር 
እሊ እብ ሰበብለ ሃይፖታይሮዲዝም 
ለልትአመር ሕማም ቱ። እሊ ህዬ እብ 
ሰበብ ድህርት ወራታት ታይሮይድ( 
ቀደም ስጋድነ ለልትረከብ ቅደድ 
እግል ወራታት ዐቦት ገሮብነ እቱ 
ለልአስር ቅደድ ለቡቱ) እብ ሰበቡ 

ጭገርነ እብ ክሱስ ዓፍየትነ ሚ ልብል!
ለመጸ እግል ልግበእ ቀድር።

እብ ፍንቱይ ተዐብ ዶል 
ልትሰምዐነ፡ ሜዛን ገሮብነ ዶል ነቅስ፡ 
ሀንደጎት ልብነ እንዴ ትደሀረት ዶል 

ትትርኤነ ክምሰልሁመ 
እብ ትሉሉይ መቀራጥጥ 
ወቅር (አከንከኒት) ዶል 
ትገቢእ እትነ

ኢተራደት አውመ 
ህዬ ዐባር ጭገር 

 ኢተራደት ወዐባር 
ጭገር ረአስ ምነ እብ 
ሰበብ ድቁጣት ገሮብ 
ወምክ ለመጻቱ። እሊ 
ህዬ ምን ኢመፋሀመት 

ጼወ ለሰብቡ ሕድጎ ክምሰልሁመ 
ኢረኪብ ሽቅል ለመስል ለትፈናተ 
አስባብ እቡ ለልትርኤ እግል ልግበእ 
ቀድር።

እምበል እሊመ እብ ሰበብ ግንፈእ 
ለልትሰበብ ሐዝ ወርክስ ወምን ዳይም 
ሕማም ክም ከረ ስከሪ እግል ልምጸእ 
ቀድር።

ለእነስኡ ለትፈናተ አድውየት 
ክም ከረ መዳፍዐት ዕምስነ ሰበብ 
እሊ መትገርዋይ ጭገርነ ወሕውናሁ 
እግል ልግበእ ቀድር።

መትከፍካፍ ወምብረሕ 
ጭገር ምን ረአስነ እብ ቀሊሉ 

ዶል ልትከፍከፍ ምኒነ ወብርሔ ዶል 

ትትርኤ እትነ፡ እት ገሮብነ ተቅዪር 
ሆርሞናት ጅንስ ሱዱፍ ህለ በሀለት 
ቱ። ክምሰልሁመ ብዕድ ሰበብ ሕማም 
እግል ሆርሞናትነ እብ ለትፈናተ 
አስሉብ ተአሲር ዋድያም እቱ ክም 
ህለው ለልሐብር ቱ።

እብ ቀሊሉ ለልትሳበር ጭገር
ሰበብ መትሳባር ጭገር ለንትነፈዕ 

እቡ ህሌነ ኬሚካላት እቡ ለልትሰበብ 
እግል ልግበእ ምንመ ቀድር፡ ሐት-ሐቴ 
ዶል ላኪን እሻረት ኢነጎትማቱ።

እግል መሰል እብ ሰበብ ኢሀለዮት 
ዓፍየት ገሮብ ለጀሬ ገብአ ምን ገብእ፡ 
እሊ ለተሌ እግል ንስሜ እንቀድር።

ኩሺን (Cushing’s 
Syndrome) ለትበሀለ አሻይር 
ሕማም እብ ሰበብ ኢመትነዛም 
ቅደድ አድሬናል ለመጽእ እት 
ገብእ፡ ኮርቲሶል ለትበሀለ ሆርሞን 
እብ ብዝሔ ለአፈሬ። እሊ ሐደስ 
እሊ ለበዝሐ ወክድ እብ ብዝሔ እብ 
ገበይ ውራሰት አውመ እት ወክድ 
ዐመልየት ዒን እሊ ሆርሞናን እሊ 
ዶል እንተምትም ቱ ለጀሬ።

ዓያን እሊ ሆርሞን እሊ እት 
ረአስ አው ህዬ እት ስጋድ ለህለ 
ፓራታይሮይድ ለትበሀል ጽከክ ዶል 
ልትከመህ ለልትሰበብ ቱ።

ሐቴ አምዕል ዎሮት ነፈር፡ 

“እተ ለኢትርእዩ ሓጃት ቱ ዝያድ 

ለተአህተምም” ብህልዬ ዐለ፡

 አማን እንዴ ገብአ ህዬ 

ረከብኩዉ።      ግሮቾማርክስ

ጌገ ውድየት ክምሰለ 

ልትፈሀመኒ አክል-ሕድ ክምሰል 

ፈርሐት ወሐዘን ምስልነ ለነብሮ 

ቱ። ሎሬተ ያንግ

ህግየ ለትአትዐጅብ ሓጃት ተ፡ 

አፍካርነ እግል ንሽረሕ እበ ወእግል 

ንሕበዕ እበ ትሰዴነ፡ለሔሰት ላኪን 

በዳላ አፍካርነ እግል ትግበእ እግልነ 

ትቀድር። ኬልይ ፎርድቼ

ንየዬ ወሕልምዬ ዝያደ እሊ 

ጮርሕ እለ ጸሓይ ለልትርኤቱ፡ 

መምክን እግል እብጽሑመ 

ይእቀድር፡ ምናተ አስኩ እንዴ 

አንቀዐረርኮ እብ ግርመቱ እግል 

እትዐጀብ ወእግሉ እንዴ ደመንኮ 

መርበዬ አስኩ እንዴ መርቤኮ እግል 

እተለዩ ሰዴኒ። ሊዊዛ ሜይ አልኮት

ለእትሊ ወክድ እሊ ለኢልትቀደር 

እንዴ ገብአ ለልትርኤ ሓጃት፡ እት 

ወክድ ብዕድ ለልትቀድር እግል 

ልግበእ ቀድር።   ኮንስታንክ 

ሞልቴይ

1. እት ክል አምዕል ምን ክሉ 
ወክድከ 10-30 ደቂቀት እንዴ 
አብተሰምከ እብ እገርከ ለትሄርር እቱ 
ቴለል ፍጠር

2. እግል 10 ደቂቀት እምበል 
ክርን ክል አምዕል ከፍ ውዴ።

3. እግል ርሕከ ክል ዮም 7 ሳዐት 
ስካብ ከስስ እግለ።

4. ሐያትከ እብ ሰለስ ሓጀት 
ንበረ

- ሒለት ከርስ
- ፋል ሰኒ
- ዕሽረት
5. መሰል ሰኔት ለወዴከ ትልህየ 

ክል አምዕል ተልሄ
6. ዝያድለ ሐልፈት ሰነት 

ለቀርአካሁ አክትበት ቅረእ
7. ገሌ ምን ወክድከ ምስል ዐባዪ 

ዓማሮም ዝያድ 70 ሰነት ለገብአው 
አንፋር ወሰሮም ህዬ ምተሐት 6 ሰነት 
ዓማር ለቦም ሓልፉ።

8.ሕዱድ ለአለቡ ሕልም 
ተሐለም።

9.ማይ ብዞሕ ስቴ።
10.ምን ለሐምቅ እት አምዕል 

ሰለስ ነፈር ክም ልትሰሐቆ ውዴ።
11. ለኢለአቀብል ወክድከ እት 

ሄረሪት ኢትአብድዩ።

12. ኢፋሉታይ አፍካር ክም 
መልከከ ኢቲዴ ወለህሌት እግልከ 
ሒለት ከርስ (ጣቀት) እግል አሆታት 
ሓጃት አክበ።

13.ሐያት መድረሰት ክምተ 
ኣምር ወእንተ ህዬ ደረሳየ ወእተ 
ለሳድፈከ መሻክል ህዬ ክም አስእለት 
ሕሳብ እንዴ ሐሰብካሁ እግል ባልሖቱ 
ትዳሌ።

14. ሙነትከ በሀለት ፈጡርከ 
ክም መልክ ፡ጸብሕከ ክም አሚር 
ወድራርከ ህዬ ክም ሓግል እንዴ 
ሐሰብካሁ ዎሮከ ምህመቱ ኣምር።

15.ብዞሕ አብተስም ወትሰሐቅ
16. ሓሳደት መብድያይት ወክድ 

ተ ወእንተ ህዬ ብዞሕ ሕርያናት 
ብከ።

17.ክል ዶል ሓጃት ሰኒ እግል 
ቲዴ ጀርብ።

ምን እሊ እት ለዐል ህዱግ ለህለ 
ንቃጥ ምኑ፡ ገሌ እብ ዋጅብ ዶል 
ትተሌ እት ሽቅልከ ዐውቴ ወእት 
ሐያትከ ህዬ ሰካበት ወዓፍየት እበን 
እግል ትሽዐር ቱ።

ምህም ንቃጥ ሐያትከ እት 
ለሔሰት ደረጀት ለዋልየ

ኑትሪሽን ኣክሽን ሄልዝሌቴር ለልብል 
አርእስ ለቡ ክቱብ እንግሊዝ እግል 
ልሳድፈከ ለቀድር ሕማም ልብ እግል 

አንቀሶት እለን ለተልየ ምስዳራት ንስአት 
ምህመት ክም በን ረአይ ለሀይብ።

1. አትካርም አትነኖት ሰጃይር 
አዜ እትለ ኢነት 

አትነኖት ስጃረት 
ዶል ተአትካርም፡ እብ 
ሕማም ልብ እግል 
ትጸበጥ ለዐለ እግልከ 
በክት እብ ሐቴ ሰነት 
እግል ልትራየም 
እግልከ ቀድር። ወለ 
ሜዛን ገሮብከ ምን 
ወስክመ እሊ እግል 
ቲዴ ሰኒቱ።

2.ሜዘን ገሮብከ 
አንቅስ

ምን ቅያስ 
ወለልዐል ርሹድ 

ሕማም ልብ እግል አንቀሶት
ገብአከ ምንገብእ ምን 5 አስክ 10 
ፖውንድ ለገብእ ቅያስ ምን ሜዛን 
ገሮብከ ዶል ተአነቅስ ተቅዪር እግል 
ለአምጽእ እትከ ቀድር።

3.ሐረከት ገሮብ
ምን ልውሕድ እት ሳምን ሰለስ 

ዶል ሐረከት ገሮብ ውዴ፡ ንዙም ለገብአ 
ሐረከት ገሮብ ውድየት ህዬ ምን ቅያስ 
ወልዐል ለህለ ኮሌስትሮል(ኤልዲኤል) 
እግል ተአንቅስ፡ ደቅጥ ደም ህዬ እግል 
ኢልትወቀል ሰዴ። እምበል እሊመ 
ለኢለአትሐዜ ሜዛን ገሮብ ለአነቅስ።

4.ብዞሕ ሽቤለ ለአለበ ነብረ ብለዕ
ለህለ እግልከ ኤልዲኤል ውቁል 

ገብአ ምንገብእ፡ ሽቤሕ ለአለቡ ስገ 
ብለዕ። በደል 2% ሽቤሕ ለቡ ሐሊብ 
ትትናወል 1% ሽብሕ ለቡ አው ህዬ 

በታተን ሽቤሕ ለአለቡ ሐሊብ ስቴ።
5.ለትሰትዩ ቅያስ ከምረት አንቃስ
ለምን ዘቢብ ለልትሸቄ ስተይ 

ለልትነፍዖ አንፋር እብ ሕማም ልብ 
እግል ልትጸበጦ ለህለ እግሎም በክት 
ሐዋንቱ፡ ምናተ እብ ብዝሔ ከምረት 
ለሰቱ አንፋር ለመደረት አስኮም 
ለገንሐት ተ፡ ሰበት እሊ ክል-ዶል ቅያስ 
ከምረት እግል ለአንቅሶ ቦም።

6.ፍሬታት እብ ብዝሔ ብለዕ
እብ ቅያስ ብዞሕ ፈዋክህ 

ወሐመሊት ትመወን፡ እምበል እሊመ 
እብ ቀሊሉ እግል ልሕቀቅ ለቀድር 
ቅርጡጥ ትነፈዕ። እሊ ሐቆ ትወዴ 
ምነ እት ረአስከ ተሀንጦጥል ለህሌት 
ጊመት ሕማም እግል ትትገልጸት ምንከ 
ትቀድር።

እግል ኦሮት ነፈር ለልአትሐዜ 
ካሎሪስ እብ ጅንስ፡ ዕምር፡ ሜዛን 
ገሮብ ክምሰልሁመ እተ ወድዩ 
ወራታት ልተንከብ።

ዎሮት እት ናይ ሒለት ሽቅል 
ለትፈረረ ሻብ ምነ እት መክተብ ለሸቄ 
ሻብ ዝያድ ካሎሪስ ለአትሐዝዩ።

65 ኪሎ ግራም ለሜዛኑ እናስ 
እት አምዕል 3,000 ካሎሪስ 
ለአትሐዝዩ። 55 ሰነት 
ለዕምረ እሲት ህዬ እት 
አምዕል 2,200 ካሎሪስ 
ለአትሐዝየ። ምን ጅነ 
እንዴ አንበትከ አስክ 
19 ሰነት ለዕምሮም 
አንፋር ህዬ እት 

ዕምሮም፡ ጅንሶም ወሽቅሎም እንዴ 
ተንከብከ ምን 820 ካሎሪስ አስክ 
3,070 ካሎሪስ ለአትሐዝዮም።

እት ዐቦት ለልትረከበ ድወል 
እተ ለነብሮ አንፋር እት ክል አምዕል 
ለልትነፍዖ እቡ ካሎሪስ እብ ጌማም 
ተሓት 2,000 ቱ። እተ ጠወረየ 
ድወል ህዬ እብ ጌማም ዝያድ 3,700 
ካሎሪስ ቱ።

ካሎስሪስ
ሰብ መቅደረት ሬፍሌክሶሎጂ ጣቅት እት ወድ-አዳም እት 10 

ከፈፍል ገሮቡ ሌጠ ትትረከብ ልብሎ። ለከፈፍል ህዬ፡ ምን ረሐት እግር 

አስክ አጫብዕ እደይነ ምድት ህለ እንዴ ቤለው ለአምኖ።

እብ አሳስ ሐብሬ ዕለመ እሊ መጃል፡ ሕማም ገበይ ጣቀት ገሮብነ 

ዶል ትደበእ ቱ ለመጸነ እንዴ ቤለው ሰበት ለአምኖ፡ ነፈር ዶል ለሐምም 

ሐካይም እደይለ ሕሙም አው ህዬ ራሐት እግርለ ሕሙም እት ዳኮ 

ልትርአው፡ እሊ ህዬ እግለ ክርዕት ለህሌት ጣቀት ገበይ እግል ትርከብ 

እንዴ ትበሀላቱ።

ሕሙም እትሊ አካናት እሊ ዶል ዳክኩ ህቱመ ልትረየሕ እሊ እግል 

ኖሱ በሐስ ለልሐዜቱ።

ሰብ መቅደረት ዕልም ሬፍሌክሶሎጂ

ብሂል ኣንሳት

